
I jepet lamtumira e fundit
policit Malsor Dashi

Shefi i grupit parlamentar i Lidhjes
Demokratike të Kosovës (LDK-së),
Avdullah Hoti, ka vlerësuar se Kuvendi i
Kosovës tashmë është bërë jofunksion-
al. Ai ka thënë se Qeveria nuk po e
respekton Kuvendin, pasi nuk po
paraqitet në seanca plenare dhe në

komisione parlamentare. Hoti ka
kërkuar ndihmë nga subjektet politike
për ta nxjerrë vendin nga kriza 
institucionale. Sipas tij, LDK-së nuk po i
ngutet të shkojë në zgjedhje, por shteti
nuk mund të udhëhiqet edhe më tutje
nga Qeveria e pakicës

Me nderime shtetërore të premten në
fshatin Stagovë të Kaçanikut i është
dhënë lamtumira e fundit policit

Malsor Dashi, trupi i të cilit është gje-
tur të mërkurën në lumin Lepenc, pas
katër ditë kërkimesh FAQE 5

Deputeti i Kuvendit të Kosovës nga
radhët e Nismës Socialdemokrate,
Milaim Zeka, ka bërë me dije se
opozita nuk ka asnjë shans ta rrëzojë
Qeverinë Haradinaj. Në këtë inter-
vistë dhënë për gazetën "Epoka e re",
ai ka thënë se Qeveria aktuale mund

të rrëzohet vetëm nëse duan part-
nerët e koalicionit qeverisës dhe
amerikanët. Deputeti Zeka ka kri-
tikuar edhe iniciativat e partive poli-
tike për organizimin e tryezave të
përbashkëta, në të cilat synohet të
arrihet konsensusi nacional rreth

çështjeve të mëdha. Sipas tij, këto
iniciativa janë të kota dhe nëpërmjet
tyre nuk do të arrihet asnjë rezultat.
"Këto tryeza do të përdoren si gjethet
e fikut për t'i mbuluar problemet
reale të qytetarëve të Kosovës", ka
thënë Zeka

Hoti: Kuvendi 
nuk po funksionon

FAQE 3

FLET PËR "EPOKËN E RE", MILAIM ZEKA

Kjo opozitë s’mund
ta rrëzojë Qeverinë
edhe 1 000 vjet

FAQE 4-5

- Boll e shkokërdhavtë është kjo
Qeveri, veçse opozita është

edhe më e shkokërdhavtë
FSK-JA NIS USHTRIMIN
FUSHOR ‘SHQIPONJA 6’ F. 6

HUBERT GRENIER



02 E SHTUNË, 5 MAJ 2018 AKTUALE

Botohet nga “Epoka e re” •  Kryeredaktor: Mal QORRAJ
•  Drejtor i përgjithshëm: Sadik ZEQIRI (Tel: 044 127 434, dhe 049 127 434 e-mail: sadikzeqiri@yahoo.com)

•  ADRESA: Prishtinë, përballë ish-Selisë Qendrore të UNMIK-ut
• Tel: 038/227-557, e-mail: epokaere_mm@hotmail.com & mm_epokaere@yahoo.com

Prishtinë, 4 maj (ER) - Në 20-
vjetorin e rënies së heroit Ilir
Konushevci, kryeministri
Ramush Haradinaj ka nderu-

ar të premten babanë e këtij
dëshmori me "Medaljen e
Skënderbeut". "Bacën Halit e
nderova me 'Medaljen e

Skënderbeut' në kujtim të
djalit të tij, të djalit të
Kosovës, Ilir Konushevci, në
20-vjetorin e rënies. Iliri

është me ne sepse jetësoi lir-
inë tonë", ka shkruar
Haradinaj në llogarinë e vet
në "Facebook".

"Medalja e Skënderbeut" për babanë e Ilir Konushevcit

TIRANË, 44 MAJ - Përmes dy pos-
timeve të shkurtra në rrjetet
sociale, kryeministri i Shqipërisë,
Edi Rama, shigjeton opozitën dhe
paralajmëron arrestime të tjera të
bujshme në javët në vazhdim, pas
ndalimit të Arbër Çekajt në
Gjermani. "Jo se e kërkon
Gjermania a bota, po se ne themi
atë që bëjmë, e bëjmë atë që
themi! E jemi ne e askush tjetër që
mund ta kalojë detin që ndan të
thënat nga të bërat, sado baltë të
na hedhin dhe zjarr marazi të ndezin",
ka shkruar kryeministri.
Opozitën e qorton në lidhje me
deklaratat e lëshuara për dorëheqjen e
Saimir Tahirit nga mandati i deputetit.
Për opozitën, dorëheqja erdhi pas një
pakti mes ish-ministrit të Brendshëm
dhe kryeministrit. "Ç'është kjo opozitë

pikë e vrer pas largimit të Saimir Tahirit,
e arrestimit të kokave të trafikut të
kokainës në Gjermani e Spanjë falë
bashkëpunimit tonë ndërkombëtar? Sa
gjynah më vjen për ata që ende u beso-
jnë këtyre vulëhumburve pa atdhe! Po
duan s'duan këta, Shqipërinë do ta
bëjmë!", deklaroi Rama.

TIRANË, 44 MAJ - Në takimin e tretë
ndërministror të Selanikut në mes të
Greqisë, Shqipërisë, Bullgarisë dhe
Maqedonisë, ministri Bushati është
takuar edhe me homologun grek
Nikos Kotzias. Në këtë samit ministri
Bushati zhvilloi një takim me homo-
logun grek Nikos Kotzias, me të cilin
morën në shqyrtim ecurinë e
paketës mes palëve në Kretë dhe
Korçë, duke vlerësuar përmbylljen
me sukses të një pjese të elementëve për-
bërës të saj dhe shprehën angazhimin për
të vijuar me të njëjtin ritëm për të jetësuar
zgjidhje të qëndrueshme për çështjet e
rëna dakord. 
Ministri Bushati vlerësoi progresin e arrit-
ur në takimin e ekipeve negociatore javën
e shkuar ndërsa u shpreh optimist për
takimin e radhës që do të zhvillohet në
Athinë. 
Kreu i diplomacisë shqiptare nënvizoi se

disa çështje për të cilat palët kanë dako-
rdësi finale janë në zbatim tashmë dhe po
punohet për pjesën tjetër të paketës siç
është njohja e patentave apo çështjet e
kufirit detar dhe tokësor.
Ministri Bushati bëri me dije se do të ketë
një tjetër takim me homologun Kotzias për
ta diskutuar ecurinë e punës, edhe pse
Greqia është një vend i rëndësishëm
strategjik për Shqipërinë dhe ka një rol të
veçantë në rajon.

Rama paralajmëron 
arrestime të bujshme

Bushati takon Kotziasin,
vlerësohet progresi i arritur

PRISHTINË, 44 MAJ - (ER) Forca e
Sigurisë së Kosovës (FSK) të
premten ka filluar ushtrimin
fushor "Shqiponja 6" i cili do
të zgjasë deri më 11 maj. Në
një konferencë me gazetarë,
drejtori i ushtrimit fushor
"Shqiponja 6", gjeneralbrigade
Naim Haziri, ka bërë me dije se
në këto aktivitete njësitë e
FSK-së do të zhvillojnë opera-
cione taktike në terren,
përkatësisht në Prishtinë,
Obiliq, Podujevë, Gjilan dhe
Novobërdë, me kapacitetet
ekzistuese, me ç'rast do të
bëhet testimi i tyre në
bashkëpunim dhe
bashkëveprim me partnerët
dhe agjencitë vendore të sig-

urisë dhe emergjencave.
"Është fat i madh që, krahas
agjencive të sigurisë dhe
emergjencave të Republikës së
Kosovës në gjithë procesin e
planifikimit të këtij ushtrimi,
kanë qenë edhe vendet part-
nere. Qëllimi i këtij aktiviteti
është që të realizohet ushtrim
fushor në nivel të FSK-së me
pjesëmarrje të partnerëve,
qofshin ata vendorë apo
ndërkombëtarë, si dhe të
vlerësohen kapacitetet
reaguese në situata komplekse
emergjente dhe të sigurisë", ka
thënë ai. 
Haziri ka treguar se për këtë

ushtrim është dizajnuar situa-
ta në funksion të asaj që të
gjitha agjencive pjesëmarrëse
t'u krijohet mundësia që  t'i
testojnë kapacitet e tyre
reaguese në kuadër të misionit
të tyre kushtetues.  
Në emër të agjencive të
Republikës së Kosovës ka folur
Shpend Tërdeva, i cili ka
përgëzuar FSK-në për organiz-
imin e ushtrimit fushor
"Shqiponja 6", që është i pari i
këtij lloji me karakter
ndërkombëtar. Edhe përfaqë-
suesi i vendeve partnere pjesë-
marrëse në këtë ushtrim,
koloneli Justin Wagner nga

Ajova, ka thënë se është vit his-
torik dhe i veçantë për këtë
ushtrim, meqë për herë të parë
FSK-ja është mikpritëse e një
ushtrimi fushor të kësaj për-
mase së bashku me ekipet e
specializuara ushtarake të tetë
shteteve partnere. "Ne kemi
detyrë aktive si Gardë
Nacionale që t'i përfaqësojmë
partnerët ndërkombëtarë gjatë
këtij ushtrimi. Ata do të shër-
bejnë në detyrën e policisë
ushtarake, personelit mjekë-
sor, inxhinierisë, ekipit të
bashkëpunimit civilo-
ushtarak, njësive motoristike,
çështjeve publike e, po ashtu,

edhe vëzhgues/kontrollues
dhe vlerësues të ushtrimit. Kjo
vërtet është një mundësi e
veçantë trajnimi për këtë grup
nga grupi ndërkombëtar, për të
punuar së bashku me part-
nerët tanë të FSK-së si dhe me
pjesëmarrësit e tjerë nga
agjencitë institucionale të
Kosovës", është shprehur
Wagner. 
Të pranishëm në konferencë
kanë qenë edhe përfaqësues
nga Shqipëria, Ajova, Mbretëria
e Bashkuar, Ushtria amerikane
për Evropë, Turqia, Kroacia,
Maqedonia, Mali i Zi, KFOR-i, si
dhe të institucioneve të tjera. 

FSK-ja nis ushtrimin fushor ‘Shqiponja 6’
Në kuadër të ushtrimit
fushor "Shqiponja 6",
njësitet e Forcës së
Sigurisë së Kosovës
(FSK) do të zhvillojnë
operacione taktike në
terren me kapacitetet
ekzistuese, me ç'rast
do të bëhet testimi i
tyre në bashkëpunim
dhe bashkëveprim me
partnerët dhe agjencitë
vendore të sigurisë
dhe emergjencave

Shqipe HHETEMI

PRISHTINË, 44 MAJ - Shefi i grupit
parlamentar i Lidhjes
Demokratike të Kosovës (LDK),
Avdullah Hoti, ka thënë të
premten se Kuvendi i Kosovës
është bërë jofunksional. Ai ka
theksuar se kabineti qeveritar
nuk po e respekton organin më të
lartë, pasi nuk po merr pjesë në
seanca plenare dhe në komisione
parlamentare. "Kuvendi i
Kosovës praktikisht është bërë
jofunksional. Dy seanca të
Kuvendit nuk janë përmbyllur
për shkak të mungesës së kuoru-
mit të deputetëve për t'i votuar
pikat e rendit të ditës. Edhe më
skandaloze është se Kuvendi nuk
po respektohet nga Qeveria.
Zyrtarët qeveritarë nuk po
paraqiten në seanca të Kuvendit.
Dhe, zakonisht, ulëset e tyre janë
bosh. Po ashtu, ka pasur disa
raste kur ministrat nuk janë
paraqitur as në komisionet parla-
mentare. Po harrojnë se Kuvendi
është organi më i lartë në vend
nga i cili bëhen Qeveria,
Presidenca dhe të gjitha institu-
cionet e tjera të Kosovës. Kjo
është Qeveri e papërgjegjshme
karshi obligimeve kushtetuese që

ka para Kuvendit të Kosovës", ka
deklaruar Hoti në konferencën
javore të LDK-së. 
Po ashtu, ai ka thënë se edhe
Qeveria është bërë jofunksionale
dhe, sipas Hotit, kryeministri nuk
ka asnjë kontroll mbi vartësit e tij.
"Qeveria është jofunksionale,
pasi secili punon për hesap të
vetin. Partnerët e koalicionit qev-
erisës nuk kanë koordinim mes
vete. Nuk ka llogaridhënie dhe
është shqetësuese kjo mënyrë se
si po drejtohet vendi.
Kryeministri nuk ka asnjë kon-
troll mbi ministrat e kabinetit
qeveritar. Jemi bërë gazi i botës
me numrin e madh të ministrave
dhe të zëvendësministrave. Ata
na janë përmendur edhe në
Raportin e BE-së për Kosovën",
është shprehur Hoti, duke
kërkuar nga subjektet politike ta
nxjerrin vendin nga kriza institu-
cionale. Sipas tij, LDK-së nuk po i
ngutet të shkojë në zgjedhje, por
shteti nuk mund të udhëhiqet
edhe më tutje nga Qeveria e
pakicës. "Është tepër e rëndë-
sishme që të gjitha forcat politike
në vend të vetëdijesohen për
krizën institucionale në të cilën
gjendet vendi. Sa më parë të
vetëdijesohet kjo Qeveri dhe ky
koalicion i pakicës, se nuk mund

të funksionojnë më kështu, është
më mirë për vendin. Neve nuk po
na ngutet të shkojmë në zgjedhje,
por vendi nuk mund të
udhëhiqet nga Qeveria e
pakicës", ka theksuar Hoti. Sipas
tij, në tryezën e ardhshme të sub-
jekteve politike duhet të
konkretizohen temat e tryezës së
iniciuar nga LDK-ja. 
Megjithatë, Hoti ka thënë se
temat e rëndësisë kombëtare nuk
mund të adresohen me Qeverinë
që nuk e ka shumicën në
Kuvendin e Kosovës. "Duhet të
pajtohemi dhe të vetëdijesohemi
të gjithë, se këto tema nuk mund
të adresohen në këtë format të
qeverisjes. Për t'i adresuar temat
e rëndësishme duhen institu-
cione të qëndrueshme dhe që
flasin në emër të shumicës së
qytetarëve të Kosovës. Tash e
kemi një qeveri të pakicës e cila

nuk flet në emër të shumicës së
qytetarëve të vendit", ka deklaru-
ar Hoti, duke shtuar se LDK-ja do
të jetë pjesë e tryezës të së martës
për ta dhënë kontributin e saj.
"Tryezën e kemi iniciuar ne dhe
jemi pajtuar që mbajtja e
tryezave të bëhet me rrotacion
sipas fuqive të partive politike në
Kuvend. Tryeza e radhës është
caktuar për të martën dhe ne do
të marrim pjesë dhe do ta japim
opinionin duke kërkuar të arrihet
konsensus nga të gjitha forcat
politike për ta nxjerrë vendin nga
kriza institucionale në të cilën
gjendet", ka thënë ai. 
Shefi i grupit parlamentar i LDK-
së, Avdullah Hoti, pret që delega-
cioni i Bashkimit Evropian të japë
një vlerësim pozitiv rreth luftës
kundër krimit të organizuar dhe
korrupsionit në Kosovë që është
kushti i vetëm për liberalizim të

vizave. Megjithatë, ai ka thënë se
ka dyshimet e veta për këtë çësht-
je duke parë se si po qeveriset
vendi. "Shpresoj se delegacioni i
BE-së të japë vlerësim pozitiv për
luftimin e krimit dhe korrupsion-
it, por duke parë se si po ecin
punët e kësaj qeverisje, kam
dyshime. Në këtë Qeveri janë
disa ministra me aktakuza të
ngritura e që vazhdojnë të jenë
ende pjesë e kabinetit qeveritar.
LDK-ja në qeverinë paraprake
pati vendosur standard të lartë.
Më kujtohet se një ministër pati
pasur aktakuzë dhe ai pati dhënë
dorëheqje. Ky standard duhet të
ruhet nga të gjitha forcat politike
që qeverisin vendin. Kjo nuk
nënkupton se personit që i ngri-
het aktakuzë është fajtor, por ai
duhet ta lirojë pozitën derisa të
përfundojë procesi", ka theksuar
Hoti.

PRISHTINË, 44 MAJ (ER) - Kryeministri i
Kosovës, Ramush Haradinaj, në një konfer-
encë për media mbajtur të premten ka
bërë me dije se familjet e gjashtë shtetasve
turq të dëbuar nga Kosova, e kanë paditur
Qeverinë e Kosovës për mosrespektim të të
drejtave të njeriut. "Unë kam dëgjuar se
familjet kanë paditur Qeverinë e
Republikës së Kosovës për mosrespektim
të të drejtave të tyre, të caktuara në bazë të
ligjeve të Kosovës. Po ashtu, kemi filluar një
hetim të brendshëm. Hetimi që vjen nga
AKI-ja, shumica e materies nuk është pub-
like, mirëpo e kemi marrë seriozisht atë
temë", ka thënë Haradinaj.
Më 29 mars në Kosovë ishin arrestuar, më
pas dëbuar për në Turqi, gjashtë shtetas
turq. Pesë prej të dëbuarve ishin punonjës
në shkollat "Mehmet Akif" në Kosovë,
pronë e klerikut turk Fethullah Gulen,
ndërkaq personi i gjashtë ishte një mjek
turk.

Lidhja Demokratike e Kosovës (LDK) ka mbajtur konferencën javore

Hoti: Kuvendi nuk po funksionon

Familjet e turqve të deportuar 
padisin Qeverinë

Shefi i grupit parlamentar i Lidhjes Demokratike
të Kosovës (LDK), Avdullah Hoti, ka vlerësuar se
Kuvendi i Kosovës tashmë është bërë jofunksion-
al. Ai ka thënë se Qeveria nuk po e respekton
Kuvendin, pasi nuk po paraqitet në seanca
plenare dhe në komisione parlamentare. Hoti ka
kërkuar ndihmë nga subjektet politike për ta
nxjerrë vendin nga kriza institucionale. Sipas tij,
LDK-së nuk po i ngutet të shkojë në zgjedhje, por
shteti nuk mund të udhëhiqet edhe më tutje nga
Qeveria e pakicës

Muhamet KKOCI

PRISHTINË, 44 MAJ - Deputeti i
Nismës Socialdemokrate,
Milaim Zeka, nuk beson se
Qeverinë Haradinaj mund ta
rrëzojë kjo opozitë. Ai ka 
vlerësuar se opozita është
qesharake, duke shtuar se 
paralajmërimet për mocion
mosbesimi po i bën vetëm për
propagandë politike. Në këtë
intervistë dhënë për gazetën
"Epoka e re", Zeka ka thënë se
Qeveria aktuale mund të 
rrëzohet vetëm nëse duan 
partitë që janë në pushtet.
"Qeveria rrëzohet veç kur të
duan amerikanët, Brukseli dhe
kur duam ne që jemi pozitë. Sa
për këtë opozitë, kjo Qeveri
edhe 1 000 vjet nuk rrëzohet",
ka thënë Zeka.
Deputeti i Nismës
Socialdemokrate ka thënë se
interpelancat që thirren prej
kësaj opozite tregojnë për
nivelin e saj. "Boll e shkokërd-
havtë është kjo Qeveri, veçse
opozita është edhe më e
shkokërdhavtë. Krejt këto
deklarime partitë opozitare i
bëjnë vetëm sa për fushatë,
sepse nuk e kanë seriozisht. Për
mendimin tim, askush këtu
nuk po bën opozitë. Shiko se
çfarë interpelancash thërrasin.
Fëmijët po t'i thërrisnin këto
interpelanca mua do të më
vinte marre", ka deklaruar
Zeka. Ai ka kritikuar edhe 
iniciativat e partive politike për
t'i organizuar tryezat e 

përbashkëta, me të cilat syno-
het të arrihet konsensusi
nacional rreth çështjeve të
mëdha.
Zeka ka thënë se iniciativat e
tilla janë të kota dhe po bëhen
sa për sy e faqe. "Për mendimin
tim, kjo është vetëm me u qitë
hi syve të këtij populli të varfër
që i ka ardhur shpirti në majë të
hundës nga papunësia,
mosperspektiva për të
ardhmen dhe, mbi të gjitha,,
nga ajo se iu ka vra shpresa për
të ardhmen", ka thënë Zeka,
duke shtuar se këto tryeza nuk
do të prodhojnë asnjë rezultat.
"Kurrfarë rezultati pozitiv nuk
japin këto tryeza. Këta liderë
politikë që marrin iniciativa të
tilla i kanë krejt për
kamofllazhë. Përndryshe, ata
tërë ditën rrinë me njëri-tjetrin
në kafe e restorante duke
hëngër darka e dreka. Kështu
që, bisedat e tilla kanë mundur
të bëhen pa tryeza të tilla. Ma
thoni ju se cili është rezultati i
tryezës së kaluar të LDK-së?
Zero. Cili do të jetë rezultati i
kësaj tryeze? Zero. Dhe kur t'i
shohin këto, qytetarët e shkretë
do të mendojnë se kjo është
edhe një lojë kundër tyre",
është shprehur Zeka.

"Epoka ee rre": Z. Zeka, tryeza e
radhës e partive politike do të
organizohet javën e ardhshme
nga Partia Demokratike e
Kosovës (PDK). A do të marrë
pjesë Nisma?
Zeka: Kësaj pyetje mund t'i
përgjigjet vetëm z. Fatmir

Limaj. Unë nuk kam 
kompetencë të flas nëse do t'i
përgjigjet Nisma kësaj kërkese.
Varet krejt prej kryetarit të 
partisë dhe kryesisë së partisë.

"Epoka ee rre": Meqenëse keni
shkuar në tryezën e parë të
organizuar nga Lidhja
Demokratike e Kosovës (LDK),
a do të duhej të merrnit pjesë
edhe në tryezën e PDK-së?
Zeka: Parimisht po. Mendoj se
Nisma nuk do t'i ikë asnjë
tryeze.

"Epoka ee rre": Cili është vlerësi-
mi juaj për iniciativat e subjek-
teve politike, që përmes
tryezave të përbashkëta të arri-
het konsensusi nacional rreth
çështjeve të mëdha?
Zeka: Për mendimin tim, kjo
është veç sa për t'u qitur hi syve
të këtij populli të varfër që i ka

ardhur shpirti në majë të
hundës nga papunësia,
mosperspektiva për të
ardhmen dhe, para së gjithash,
nga ajo se iu ka vra shpresa për
të ardhmen. Kurrfarë rezultati
pozitiv nuk japin këto tryeza.
Këta liderë politikë që marrin
iniciativa të tilla i kanë krejt për
kamofllazhë. Përndryshe, ata
tërë ditën rrinë njeri me tjetrin
në kafe e restorante duke
hëngër darka e dreka. Kështu
që, bisedat e tilla kanë mundur
të bëhen pa tryeza të tilla. Ma
thoni ju se cili është rezultati i
tryezës së kaluar të LDK-së?
Zero. Cili do të jetë rezultati i
kësaj tryeze? Zero. Dhe kur t'i
shohin këto, qytetarët e shkretë
do të mendojnë se kjo është
edhe një lojë kundër tyre.

"Epoka ee rre": Nuk besoni se do
të arrihet një konsensus
nacional për çështje të mëdha

përmes këtyre tryezave?
Zeka: Nuk mund të arrihet 
konsensus në mënyrë absolute
me politikanë, të cilët kanë
qenë në hasmëri 20-vjeçare
mes vete. Këta në momentin që
çohen prej tavolinës, po të ishte
e mundur, do ta hanin 
njëri-tjetrin, do ta vrisnin 
njëri-tjetrin, do ta çonin në burg
njëri-tjetrin. Kështu që, kjo
është hipokrizi. Këto tryeza do
të përdoren si gjethet e fikut për
t'i mbuluar problemet reale të
qytetarëve të Kosovës. Prandaj,
Nisma dhe kryetari i partisë
sonë kurrë nuk i kanë parë këto
bisedime me ndonjë entuzi-
azëm të madh. Ne kemi shkuar
në këto tryeza vetëm për faktin
që mos të mendojë dikush se ne
jemi frenues apo sabotues të
proceseve politike të Kosovës.

"Epoka ee rre": Atëherë si duhet
të veprohet me dialogun me

Flet për "Epokën e re", Milaim Zeka

Kjo opozitë s’mund ta rrëzoj
- Boll e shkokërdhavtë
është kjo Qeveri, veçse
opozita është edhe më
e shkokërdhavtë

Deputeti i Kuvendit të Kosovës nga radhët e
Nismës Socialdemokrate, Milaim Zeka, ka bërë
me dije se opozita nuk ka asnjë shans ta 
rrëzojë Qeverinë Haradinaj. Në këtë intervistë
dhënë për gazetën "Epoka e re", ai ka thënë se
Qeveria aktuale mund të rrëzohet vetëm nëse
duan partnerët e koalicionit qeverisës dhe
amerikanët. Deputeti Zeka ka kritikuar edhe 
iniciativat e partive politike për organizimin e
tryezave të përbashkëta, në të cilat synohet të
arrihet konsensusi nacional rreth çështjeve të
mëdha. Sipas tij, këto iniciativa janë të kota dhe
nëpërmjet tyre nuk do të arrihet asnjë rezultat.
"Këto tryeza do të përdoren si gjethet e fikut për
t'i mbuluar problemet reale të qytetarëve të
Kosovës", ka thënë Zeka

Serbinë, i cili tash pritet të hyjë
në fazën përfundimtare?
Zeka: Dialogun me Serbinë
është dashur që prej fillimit
deri në mbarim ta udhëheqin
njerëzit eminentë. Në këtë 
proces do të duhej të merrte
pjesë edhe opozita. Unë kam
deklaruar në foltoren e 
parlamentit, se një prej
udhëheqësve të dialogut me
Serbinë është dashur të jetë
Albin Kurti. Pastaj, pjesë e
bisedimeve për të pagjeturit
është dashur të jetë një njeri i
kalibrit tim, që ka familjarë të
zhdukur dhe jo për të dërguar
në këtë proces individë injorantë,
të cilët nuk kanë kurrfarë plat-
forme të bisedave me Serbinë.

"Epoka ee rre": Platforma e
Qeverisë për fazën finale të dia-
logut parasheh që këtë fazë të
dialogut ta udhëheqë presi-

dentin i vendit, ndërsa Nisma
ka shprehur rezerva për këtë.
Pse?
Zeka: Sepse Kuvendi i Kosovës
nuk ka nxjerrë kurrfarë rezul-
tatesh përmes të cilëve ne i
japim një mandat presidenti
Thaçi për t'i udhëhequr
bisedimet me Serbinë.

"Epoka ee rre": Prej që Lista
Serbe ka bërë me dije se ka dalë
nga Qeveria, opozita
vazhdimisht ka kritikuar
Qeverinë duke thënë se nuk e
ka shumicën në Kuvend. Madje
është paralajmëruar se do ta
rrëzojë edhe Qeverinë për ta
çuar vendin në zgjedhje?
Zeka: Boll e shkokërdhavtë
është kjo Qeveri, veçse opozita
është edhe më e shkokërdhavtë.
Krejt këto deklarime partitë
opozitare i bëjnë vetëm sa për
fushatë, sepse nuk e kanë 

seriozisht. Për mendimin tim,
askush këtu nuk po bën opoz-
itë. Shiko se çfarë interpelan-
cash thërrasin. Fëmijët po t'i
thërrisnin këto interpelanca
mua do të më vinte marre. Ata
thërrasin interpelancë për 100
ditët e Qeverisë, kurse ne ishim
në 200 ditët e Qeverisë. Pastaj,
të thërrasësh interpelancë për
rastin e Astrit Deharit nuk ka
më marre. Më marre është të
thërrasësh interpelancë për
Astrit Deharin sesa me dalë në
rrugë cullak. Sepse kjo i ka rënë
sa për të luajtur me patrio-
tizmin e familjes Dehari, e cila
është prej familjeve më të
nderuara dhe më të respektu-
ara shqiptare. Kështu që, këto

po përdoren prej partive opoz-
itare vetëm për propagandë
politike.
Pse nuk u thirr interpelancë
parlamentare për Telekomin e
Kosovës, për shitjen e
Aeroportit dhe për shitjen e
KEDS-it?! Pse nuk po thirret
interpelancë për mungesën e
Ligjit për naftën, për kontrol-
lin e naftës, të barnave dhe të
mishit?! Një pjesë e
deputetëve janë të përzier në
këto biznese. Pse nuk po
thirret interpelancë për 
nxjerrjen e ligjit për medie,
sepse shumica e deputetëve
kanë portale dhe i paguajnë
gazetarët se kujt me ia futë.
Unë nuk u frikësohem gaze-

tarëve mercenarë, por u 
frikësohem gazetarëve të
vërtetë, që mendoj se në
Kosovë ka pak. Pse sa herë unë
kam folur kundër ish-drejtorit
të Valëss, Agron Mustafës, nuk
më ka cituar asnjë medium.
Sepse ai së bashku me Kadri
Veselin të gjitha medieve u ka
dhënë me hëngër tallë.  

"Epoka ee rre": Sipas jush,
Qeverinë Haradinaj nuk mund
ta rrëzojë kjo opozitë?
Zeka: Qeveria rrëzohet veç kur
të duan amerikanët, Brukseli
dhe kur duam ne që jemi 
pozitë. Sa për këtë opozitë, kjo
Qeveri edhe 1 000 vjet nuk 
rrëzohet.

KAÇANIK, 44 MAJ - Në fshatin
Stagovë të Kaçanikut të premten
i është dhënë lamtumira e fundit
policit Malsor Dashi, trupi i të
cilit u gjet në lumin Lepenc, pas
katër ditë kërkimesh. Dashi u
varros me ceremoni shtetërore,
ku të pranishëm ishin krerët
shtetërorë, përfaqësues të insti-
tucioneve qendrore dhe lokale,
si dhe një numër i madh qyte-
tarësh. 
Në ceremoninë e varrimit ishte
pjesëmarrës kryetari i Kuvendit
të Kosovës, Kadri Veseli, i cili ka
thënë se familja duhet të ndihet
krenare me djalin e vet. "Sot nuk
është ditë e lehtë për ne. Sot po
ndahemi me një djalosh të ri, i
cili ishte i gatshëm t'i shërbejë
atdheut. Po ndahemi nga një
kontributdhënës i paqes dhe

lirisë së Kosovës. Familja duhet
të jetë e fortë se çfarë djali ka rrit-
ur", ka deklaruar Veseli.
Ministria e Punëve të
Brendshme (MPB) ka dërguar
telegram ngushëllimi duke
çmuar lart punën e tij në
Policinë e Kosovës. "E nderuar
familje Dashi, Ministria e
Punëve të Brendshme me pikël-
lim të thellë pranoi lajmin për
vdekjen e Malsor Dashit. Më 28
prill 2018, derisa ishte duke u
kthyer nga një detyrë, pësoi aksi-
dent. E nderuar familje Dashi, ju
shprehim ngushëllime të sinqer-
ta. Qoftë i lehtë dheu i Kosovës
për të!", thuhet në telegramin e
MPB-së.
Ismet Dervishi, toger në Kaçanik,
ka thënë se Dashi ishte shembull
se si duhet shërbyer atdheut.

"Ndihemi të trishtuar sot. E kemi
shumë të vështirë të flasim e të
gjejmë fjalë të duhura në këtë çast
si ky. Qenka e vështirë edhe për
eprorin të gjejë fjalë për policin e
vet. Malsori na iku kur i duhej
shumë atdheut", ka deklaruar
Dervishi. Ndërsa Besim Ilazi,
kryetar i Kaçanikut, po ashtu ka
shprehur ngushëllimet për famil-
jen e policit Malsor Dashi.
"Malsori me plot vullnet kishte
vendosur që tërë potencialin që i
kishte dhënë jeta, ta kthejë në sig-
urinë e popullit të tij", ka thënë
Ilazi.
Ndërkaq kërkimet për kolegun e
tij, Armend Trena, po vazhdojnë
ende. Dy policët Malsor Dashi
dhe Armend Trena ishin zhdukur
të shtunën, pasi rënies së veturës
zyrtare në lumin Lepenc.

ojë Qeverinë edhe 1 000 vjet

I jepet lamtumira e fundit
policit Malsor Dashi

Me nderime shtetërore të premten në fshatin Stagovë të
Kaçanikut i është dhënë lamtumira e fundit policit Malsor
Dashi, trupi i të cilit u gjet të mërkurën në lumin Lepenc, pas
katër ditë kërkimesh

Projektligji për mësimdhënësit e viteve
'90-ta dërgohet në Kuvend

Arbisa SSHEFKIU

PRISHTINË, 44 MAJ - Komisioni për
Arsim, Shkencë, Teknologji,
Kulturë, Rini, Sporte, Inovacion
dhe Ndërmarrësi e ka dërguar
në Kuvend, për lexim të parë,
Projektligjin për statusin e
punëtorëve të arsimit shqip të
Republikës së Kosovës nga viti
1990/91 deri në vitin 1998/99.
Zëvendësministri i Arsimit,
Heset Sahiti, ka prezantuar në
mënyrë të përgjithshme anën
përmbajtjesore të Projektligjit
për punonjësit e arsimit të
viteve të '90-ta. Ai ka theksuar se
qëllimi i hartimit të këtij 
projektligji është njohja dhe
përcaktimi i të drejtave lidhur
me përfitimet e punëtorëve të
punonjësve arsimit, që kanë

punuar nga viti 1990/91 deri në
vitin 1998/99. 
Përcaktimi i statusit dhe njohja
e stazhit të punës përmes
përkrahjes financiare për
mësimdhënësit, punëtorët
profesionalë, personelin
menaxhues, administrativ dhe
teknik, të shkollave dhe 
universiteteve të Prishtinës. Ky
projektligj, sipas Sahitit, është i
rëndësisë së veçantë për gjithë
sistemin e arsimit shqip në
Kosovë, duke marrë në 
konsideratë kontributin e
pakompensuar të mësimd-
hënësve të atyre viteve.
Alush Istogu, drejtor financiar
në ministri të Arsimit,
Shkencës dhe Teknologjisë, ka
bërë me dije se përmes këtij
ligji synohet të përfitojnë në dy
kategori të punonjësve të viteve

të '90-ta: kategoria e parë e
mësimdhënësve që kanë
punuar prej 5 deri në 10 vjet,

llogaritet një pagë shtesë prej 75
përqindësh nga paga mesatare.
Ndërkaq kategoria e dytë e

mësimdhënësve që kanë punuar
nga 1 deri në 5 vjet, llogaritet 
65-përqindëshi i pagës bazë.

Liderët e shtetit presin në takim 
shefen e re të UNDP-së

PRISHTINË, 44 MAJ (ER) - Presidenti
Hashim Thaçi, kryeparlamen-
tari Kadri Veseli dhe kryemi-
nistri Ramush Haradinaj kanë
pritur të premten në takime të
veçanta shefen e re të UNDP-së
në Kosovë, Ulrika Richardson.
Presidenti Thaçi ka thënë se
UNDP-ja ka bashkëpunim të
shkëlqyer me institucionet e
Kosovës dhe ka kontribuar me
projekte të rëndësishme për
Kosovën. Ai ka theksuar se
UNDP-ja do ta ketë gjithmonë
mbështetjen e tij. 
Duke e uruar Richardsonin për
detyrën e re në krye të
Programit për Zhvillim të
Kombeve të Bashkuara në
Kosovë, kryeparlamentari Veseli
ka vlerësuar lart kontributin e
UNDP-së për avancimin e
shumë proceseve demokratike
në Kosovë.
Veseli ka shprehur përkush-
timin për ta vazhduar

bashkëpunimin midis Kuvendit
të Kosovës dhe UNDP-së,
bazuar në një përvojë të fryt-
shme dhe me rëndësi të madhe
për legjislativin e vendit.
Ndërkaq udhëheqja e re e
UNDP-së në Kosovë, Ulrika
Richardson, bashkëpunimin e
deritashëm me Kuvendin e kon-
sideroi të shkëlqyer, ndërsa ka
theksuar përkushtimin për ta
vazhduar mbështetjen edhe në
të ardhmen.  Edhe kryeministri
Ramush Haradinaj e ka uruar
për detyrën e re Ulrika
Richardson, duke e njoftuar për
prioritetet qeverisëse si dhe për
bashkëpunimin e deritanishëm
ndërmjet Qeverisë dhe 
UNDP-së. 
Kryeministri Haradinaj u zotua
se ky bashkëpunim me UNDP-në
do të vazhdojë edhe në të
ardhmen për realizimin e 
projekteve në vazhdim ku do të
jenë të përfshira të gjitha ministritë.

Kërkohet konsensus më i gjerë politik për
platformën e dialogut me Serbinë

PRISHTINË, 44 MAJ (ER) -
Komisioni për Punë të
Jashtme, Diasporë dhe
Investime Strategjike, i krye-
suar nga Vjosa Osmani,
kryetare e Komisionit, ka mba-
jtur të premten mbledhjen e
radhës, në të cilën ka shqyrtu-
ar Projektplatformën
shtetërore për finalizimin e
dialogut ndërmjet Republikës
së Kosovës dhe Republikës së
Serbisë, për normalizimin e

marrëdhënieve në mes të dy
shteteve.
Gjatë shqyrtimit të kësaj plat-
forme, anëtarët e komisionit
shfaqën vërejtje të shumta në
përmbajtjen e saj, ndërkaq u
shprehën se, lidhur me dialo-
gun, duhet të arrihet konsen-
sus sa më i gjerë politik ndër-
mjet forcave politike në vend.
Anëtarët e komisionit vlerë-
suan se shqyrtimi në Kuvend i
kësaj platforme duhet bërë me

qëllim të pasurimit të saj me
rekomandimet e nevojshme
nga të gjitha grupet parla-
mentare. Pas shterimit të
debatit, Komisioni vendosi që
Projektplatformën shtetërore
për finalizimin e dialogut
ndërmjet Republikës së
Kosovës dhe Republikës së
Serbisë, për normalizimin e
marrëdhënieve në mes të dy
shteteve, ta procedojë tutje
për në seancë plenare.

Faton DDERMAKU

PRISHTINË, 44 MAJ - Ish-presidentja
e Kosovës, Atifete Jahjaga, ka
thënë të premten se Kosova ka
përforcuar sovranitetin dhe
demokracinë. Por, sipas saj, tani
duhet që vendi ta forcojë sub-
jektivitetin në raport me fqinjët
në mënyrë që të mos mbeten
peng qytetarët. Këto komente
ajo i bëri me rastin e shënimit të
10-vjetorit të marrëdhënieve
diplomatike Gjermani - Kosovë,
me moton "Demokracia më e re
evropiane: pavarësia, pluraliz-
mi, integrimi". "Duhet ta forco-
jmë subjektivitetin tonë në
raport me fqinjët tanë, të mos e
mbajmë peng të ardhmen e
qytetarëve. Çdo ditë duhet ta
dëshmojmë pasionin e të rinjve
tanë që janë të gatshëm të dalin
në skenën ndërkombëtare, në
shkencë, art apo teknologji.
Institucionet e shtetit kanë
nevojë të jenë më të vullnet-
shme t'i dëgjojnë shqetësimet e
të rinjve dhe t'u dalin në krah
kërkesave të tyre", ka thënë
Jahjaga. 
Ndërkaq kryeministri Ramush
Haradinaj ka thënë se Republika
e Kosovës në nisjen e vet si shtet
ka pasur menjëherë partner-

itetin, miqësinë, përkrahjen e
Republikës Federale të
Gjermanisë. Ai ka pohuar se ky
partneritet ka ekzistuar edhe më
herët, por pas shpalljes së
pavarësisë është konfirmuar me
njohjen dhe me vendosjen e
marrëdhënieve bilaterale diplo-
matike, marrëdhënie këto që
janë zhvilluar në nivelin më të
lartë dhe vazhdojnë sot të jenë
funksionale në nivel të mirë, të
respektuar dhe të besuar.
"Gjermania është vend që ka
sjellë në Kosovë jo vetëm dona-
cionet, përkrahjen politike, në
siguri përmes ushtrisë, por ka
sjellë në Kosovë edhe ndjenjën e
besimit në perspektivën në të
ardhmen, përvojat e saj shumë
të çmuara deri tek ajo që në
Kosovë njihet dhe çmohet si e
tillë, brendin gjerman, një vlerë
e besueshme", ka thënë
Haradinaj, duke theksuar se në
Kosovë është e njohur se mar-
rëdhëniet me Gjermaninë e
ngrehin Kosovën dhe brendin e
Kosovës.
Duke folur më tej për përkrah-
jen e Gjermanisë, kryeministri
Haradinaj ka theksuar se Kosova
e ka ndjerë këtë përkrahje
përmes proceseve rajonale, siç
është procesi i Berlinit, WB 6, që
për Kosovën është shumë

domethënës, ngaqë në etapa të
caktuara është hetuar një ten-
dencë e mospërfshirjes së
Kosovës në proceset integruese,
duke pasur parasysh faktin e
disa vendeve mosnjohëse dhe
pengesave të tjera që kanë
rezultuar. "Ky proces na ka
dhënë garancinë se Kosova
mbetet në binarë të integrimit
evropian dhe ne i jemi mirënjo-
hës Gjermanisë, kancelares
Merkel për këtë proces që na
bashkon neve të Ballkanit mes
vete, por edhe na mbanë të ori-
entuar drejt BE-së që është
shumë me rëndësi", është
shprehur kryeministri
Haradinaj. 
Kurse ministrja e Integrimit
Evropian, Dhurata Hoxha, ka
thënë se Kosova duhet të foku-
sohet në fuqizimin e sundimit të
ligjit, sigurinë dhe migracionin,
zhvillimin social dhe ekonomik
si dhe marrëdhëniet me shtetet

fqinje. Ajo ka thënë se
Gjermania është partnere
shumë e rëndësishme për
Kosovën si dhe është ndër zërat
më të fuqishëm që promovon
integrimin evropian të saj.
"Gjatë 10 vjetëve të fundit ne
kemi kaluar nëpër një tranzi-
cion ekonomik, politik dhe
shoqëror, por gjatë këtij udhëti-
mi ne ishim gjithmonë të
bashkuar si një vend dhe kjo
është perspektiva evropiane",
është shprehur Hoxha.
Një nga sfidat me të cilat bal-
lafaqohemi në vitet e fundit,
ministrja Hoxha ka thënë se
është liberalizimi i vizave. Sipas
saj, edhe pse ka vështirësi, kjo
nuk i ka bërë njerëzit të kenë
dyshime në vlerat evropiane
dhe të punojnë shumë për t'u
bashkuar dhe për t'i respektuar
këto vlera. "Kemi arritur pro-
gres, por ende mbetet shumë
punë për t'u bërë në rrugën tonë

drejt integrimit. Një pjesë e
rëndësishme e këtij progresi
është nënshkrimi i MSA-së,
marrëdhënies së parë kontrak-
tuale me BE-në", ka deklaruar
Hoxha, duke shtuar se MSA-ja
ndihmon në zbatimin e stan-
dardeve evropiane në fusha të
ndryshme si dhe në zhvillimin
ekonomik. Ajo ka thënë se
Kosova nuk duhet të ketë prior-
itet më të rëndësishëm se pro-
cesin integrues. Sipas Hoxhës, e
ardhmja e vendit tonë është
integrimi në familjen evropiane. 
Pjesëmarrës në këtë konferencë
ishin përfaqësuesit institu-
cionalë, të shoqërisë civile dhe
personalitete të tjera. Nga një
fjalë në këtë konferencë e mba-
jtën ambasadori i Gjermanisë
në Kosovë, Christian Heldt, i cili
falënderoi kryeministrin për
bashkëpunimin e vazhdueshëm
dhe ambasadori Wolfgang
Ischinger.

Jahjaga: Ta forcojmë subjektivitetin 
në raport me fqinjët

Presidenti Thaçi dekreton Ligjin 
për ratifikimin e demarkacionit

Në dhjetëvjetorin e marrëdhënieve diplomatike në
mes të Republikës së Kosovës dhe Republikës
Federale të Gjermanisë, ish-presidentja Atifete
Jahjaga ka folur për aleancën, partneritetin dhe
miqësinë e palëkundur në mes të dy vendeve si
dhe për nevojën që ky partneritet të thellohet
edhe më tutje në fusha të ndryshme, në veçanti
atë të edukimit për të rinjtë

PRISHTINË, 44 MAJ (ER) - Presidenti
i Kosovës, Hashim Thaçi, duke u
bazuar në kompetencat
kushtetuese dhe ligjore, ka
dekretuar shpalljen e Ligjit për
Ratifikimin e Marrëveshjes për
Kufirin Shtetëror në mes të
Republikës së Kosovës dhe Malit
të Zi. 
Dekretimi i këtij ligji pasoi
vendimin e Gjykatës
Kushtetuese, e cila ditë më parë
ka vlerësuar se ratifikimi i mar-
rëveshjes për kufirin shtetëror
në mes të Republikës së Kosovës
dhe Malit të Zi nuk ishte në

kundërshtim me Kushtetutën e
Kosovës. "Presidenti i
Republikës së Kosovës, Hashim
Thaçi, duke u bazuar në kompe-
tencat e tij kushtetuese dhe
ligjore, ka dekretuar shpalljen e
Ligjit për ratifikimin e mar-
rëveshjes për kufirin shtetëror
në mes të Republikës së Kosovës
dhe Malit të Zi. Ky dekret ka hyrë
sot në fuqi, pas nënshkrimit nga
presidenti i Republikës së
Kosovës, Hashim Thaçi", thuhet
në një komunikatë për media të
lëshuar nga Zyra e presidentit të
Kosovës. Marrëveshja e

Dhjetë vjet marrëdhënie diplomatike Kosovë - Gjermani

"Presidenti i Republikës së Kosovës, Hashim Thaçi,
duke u bazuar në kompetencat e tij kushtetuese
dhe ligjore, ka dekretuar shpalljen e Ligjit për 
ratifikimin e marrëveshjes për kufirin shtetëror në
mes të Republikës së Kosovës dhe Malit të Zi. 

GJILAN, 44 MAJ (ER) - Me qëllim të
jetësimit të projektit për
punësimin e një anëtari të
secilës familje që nuk e ka asnjë
të punësuar, Limaj dhe Reçica
kanë mbajtur një tubim me
familjet që ndodhën në skemën

sociale në qytetin e Gjilanit.
Zëvendëskryeministri Limaj ka
thënë se është i vetëdijshëm se
sa vështirë e kalojnë muajin dhe
me çfarë ballafaqohen familjet
të cilat nuk e kanë asnjë anëtar
të punësuar, megjithatë është

shprehur i bindur se shteti do
t'ua ofrojë mundësinë për
punësim të gjithë atyre që duan
të punojnë.
Numri dy i Qeverisë së Kosovës i
ka ftuar të shkojnë në qendra të
aftësimit profesional dhe të
aftësohen për punë. "Ne i dimë
problemet me të cilat ballafaqo-
heni dhe shqetësimet që keni.
Secili e keni nga një histori të
veçantë familjare, por në fund
emëruesi është i përbashkët:
asnjëri nuk jetoni mirë. Unë nuk

jam fort ithtar për të folur për
probleme, por qysh me i zgjidhë
këto probleme. Jemi këtu për të
marrë mbështetjen tuaj. Ne
bashkë duhet të dalim nga kjo
situatë e cila është e vështirë për
ju. MPMS-ja dhe Qeveria e
Kosovës i kanë futur në agjendë
kryesore familjet që kanë
mundësi për punë ta kenë nga
një anëtar të punësuar", ka
thënë Limaj.
Ndërsa ministri i Punës dhe
Mirëqenies Sociale, Skender

Reçica, ka thënë se MPMS-ja
është e përkushtuar për zba-
timin e normave ligjore dhe për
hartimin e politikave për rritjen
e punësimit. Projektin çdo
familje nga një të punësuar,
Limaj e kishte prezantuar në
fushatën për zgjedhjet
nacionale të vitit 2017. Takime
të ngjashme ditë më parë janë
zhvilluar në Prizren, Ferizaj dhe
Suharekë. Këso takime do të
vazhdojnë të mbahen edhe në
komunat e tjera.

Limaj thotë se shteti do të ofrojë
mundësi për punësim 

PRISHTINË, 44 MAJ (ER) - Një numër
i madh i fermerëve dhe agrobiz-
neseve kanë aplikuar për të për-
fituar përkrahje në projektet e
tyre në kuadër të masave
mbështetëse të "Programit për
bujqësi dhe zhvillim rural 2018".
Janë 1 642 projekte të ndryshme
të zhvillimit rural, të cilat janë
pranuar në Agjencinë për
Zhvillimin e Bujqësisë (AZhB).
"Të gjithë ata aplikues që do t'i
plotësojnë kriteret e parapara në
thirrjen për aplikim, duke u
bazuar në Programin për
Projektet e Zhvillimit Rural dhe

Udhëzimit Administrativ 2018
për masat e shpallura, për të
cilat buxheti i ndarë këtë vit arrin
shumën në 19 milionë euro, do
të mbështeten përmes granteve
investive", është thënë në njof-
timin e Agjencisë për Zhvillimin
e Bujqësisë. 
Po në këtë njoftim thuhet se, në
krahasim me vitin e kaluar, ka
rritje të numrit të aplikuesve me
projekte të zhvillimit rural.
"Vitin e kaluar në zyrat
regjionale të AZhB-së kanë
aplikuar 1 447 projekte për
mbështetje përmes granteve

investive", është thënë në njof-
timin e AZhB-së. 
Kryeshefi ekzekutiv i AZhB-së,
Elhami Hajdari, ka bërë me dije
se nga java e ardhshme Drejtoria
e Miratimit të Projekteve në
Agjencinë për Zhvillimin e
Bujqësisë do ta fillojë vlerësimin
e projekteve, bazuar në kriteret e
publikuara në kohën e shpalljes
së thirrjeve, e që janë edhe tani
publike në uebfaqen e MBPZhR-
së dhe AZhB-së. Ai ka thënë se
kjo agjenci, ashtu si në vitet e
kaluara, do të jetë transparente
gjatë tërë procesit.

Për këtë vit presin mbështetje 
1 642 projekte bujqësore

PRISHTINË, 4 MAJ (ER) -
Administrata Tatimore e
Kosovës (ATK) vetëm për
muajt janar - prill 2018 nga të
hyrat e rregullta ka mbledhur
162.8 milionë euro. "Në kra-
hasim me periudhën e njëjtë të

vitit të kaluar kemi rritje për
20.1 milionë euro apo 14.2 për
qind,  ndërsa në raport me
planin janë mbledhur 9.4 mil-
ionë euro apo 6.1 për qind më
shumë të hyra sesa plani i
paraparë. Po gjatë kësaj peri-

udhe janë arkëtuar mbi 51.5
milionë euro të hyra për
Fondin e Kursimeve
Pensionale të Kosovës (FKPK)",
është thënë në njoftimin e
ATK-së. Sipas ATK-së, kjo kon-
firmon se performanca e të

hyrave vazhdimisht është
duke u rritur, duke marrë
parasysh përkushtimin e
menaxhmentit të ATK-së për
zbatimin e Strategjisë 
2015-2020 si dhe të planeve
operative të hartuara për këtë vit. 

ATK-ja çdo muaj tejkalon planin e të hyrave

Zëvendëskryeministri i Kosovës, Fatmir Limaj, i
shoqëruar edhe nga ministri i Punës dhe
Mirëqenies Sociale, Skender Reçica, kanë 
vazhduar të premten takimet me familjet 
përfituese të asistencës sociale. 

PRISHTINË, 44 MAJ - Qeveria e
Kosovës ka fituar betejën ligjore
në Gjykatën e Arbitrazhit kundër
kompanisë "Axos", e cila
kërkonte dëmshpërblim qindra
miliona euro për anulimin e pri-
vatizimit të 75 për qind të aksion-
eve të Postës dhe Telekomit të
Kosovës. 
Tani kompania "Axos" obligohet
t'i paguajë Kosovës afër dy mil-
ionë euro dëmshpërblim. Lajmin
e ka bërë me dije ministri i
Zhvillimit Ekonomik, Valdrin
Lluka. "Tribunali i Arbitrazhit për

rastin e privatizimit të Telekomit
të Kosovës ka vendosur plotësisht
në favor të Kosovës, duke e oblig-
uar kompaninë ACP Axos t'i
paguajë rreth dy milionë dollarë
në shpenzime të ndryshme",
është shprehur Lluka. 
Edhe ministri i Inovacionit dhe
Ndërmarrësisë, Besim Beqaj, i cili
më herët ka qenë ministër i
Zhvillimit Ekonomik, ka folur për
vendimin e arbitrazhit. "Ky
vendim tregon për punën profe-
sionale dhe plotësisht të
përgjegjshme të Qeverisë së
Kosovës. Si një nga përgjegjësit
për një periudhë kohore për këtë
proces, nuk kam pasur për asnjë

moment dyshime se epilogu do
të jetë ndryshe. Ka pasur shumë
paragjykime dhe etiketime të
pabaza dhe të paargumentuara
brenda dhe jashtë vendit, por
gjithmonë faktet, puna e bazuar
në ligje, sinqeriteti dhe doku-
mentet janë kokëforta. Drejtësia
vonon, por fiton", ka thënë Beqaj.
Presidenti i Kosovës, Hashim
Thaçi, ka uruar fitoren e shtetit të
Kosovës në Gjykatën e Arbitrazhit
kundër kompanisë "Axos". Ai ka
thënë se Kosova gjithmonë do t'i
mirëpresë investimet e huaja, por
asnjëherë nuk do të lejojë të
keqpërdoret si shtet. "E drejta
dhe të gjitha argumentet në

rastin e padisë se 'Axos'-it ishin
në favorin tonë. E uroj ekipin e
ekspertëve për punën profesion-
ale dhe mbrojtjen që i ka bërë
Kosovës. Si shtet i pavarur dhe
sovran jemi pjesë e Arbitrazhit
sepse besojmë në këtë institu-
cion dhe në përmbushjen e
obligimeve ndërkombëtare.
Kemi ndërtuar kapacitete për të
tërhequr investime të huaja,
mirëpo edhe për t'i mbrojtur
interesat e shtetit tonë nga pre-
tendimet e paqëndrueshme", ka
thënë presidenti Thaçi. 
Kompania "Axos" kishte bërë
padi në adresë të Qeverisë së
Kosovës, për arsye, siç thuhej, të

moszbatimit të kontratës së pri-
vatizimit të Postë-Telekomit të
Kosovës. Në vitin 2013 Qeveria e
Kosovës kishte shpallur fituese në
blerjen e 75 për qind të aksioneve
të PTK-së kompaninë "Axos" me
një vlerë prej 277 milionë eurosh.
Por, ky proces kishte mbetur i
papërfunduar për shkak të
mospajtimeve në Kuvendin e
Kosovës, çka ishte pasuar me
padinë e "Axos"-it ndaj Qeverisë
së Kosovës. Aktualisht, Telekomi i
Kosovës gjendet në krizë të thellë
financiare dhe rrezikon të fali-
mentojë, pasi borxhi i akumuluar
ka arritur shifrën e 60 milionë
eurove.

Kosova fiton betejën ligjore në 
Arbitrazh kundër kompanisë ‘Axos’

Panairi i Punës ofrohen mbi katër 
mijë vende të punës

PRISHTINË, 44 MAJ (ER) - Mbi katër
mijë vende të punës po ofrohen
nga 150 kompani private në
Panairin e Punës të organizuar nga
Ministria e Punës dhe Mirëqenies
Sociale, GIZ-i gjerman dhe Oda
Ekonomike Gjermano-Kosovare. 
Ministri i Punës dhe Mirëqenies
Sociale, Skënder Reçica, gjatë hap-
jes së panairit, ka thënë se ngjarja e
sotme ka të bëjë me rritjen e
punësimit dhe aftësimit profesion-
al. "Ky panair ka karakter pro-
movimin e vendeve të punës dhe
përçojnë një imazh të mirë për
investitorë të huaj", ka thënë
Reçica.
Ministri Reçica ka shtuar se minis-
tria që drejton është jashtëzakon-
isht e përkushtuar për krijimin e
mundësive për punësim. Ai ka
thënë se një mundësi e mirë për
punëdhënësit potencialë dhe
punëkërkuesit është krijuar me
hapjen këtij panairi. Njëkohësisht
është hapur edhe edicioni i tetë i

Panairit Virtual të Karrierës të orga-
nizuar nga Universiteti i Prishtinës
"Hasan Prishtina".

Të pranishmëve në këtë aktivitet iu
drejtua me fjalë rasti rektori Dema,
i cili bëri hapjen zyrtare të Panairit

Virtual të Karrierës të Universitetit
të Prishtinës "Hasan Prishtina".
"Platforma Virtuale e Karrierës i ka

hedhur hapat e saj ngadalë, por
shumë sigurt. Andaj, edicioni i tetë
i Panairit Virtual të Karrierës e
dëshmon më së mirë përkush-
timin e vazhdueshëm të menaxh-
mentit të Universitetit të Prishtinës
'Hasan Prishtina' drejt implemen-
timit të Planit Strategjik, i njohur si
plani i zhvillimit dhe i ndryshimeve
thelbësore në Universitetin tonë,
ku rëndësi e jashtëzakonshme i
kushtohet edhe lidhjes së studen-
tëve tanë me tregun e punës", ka
thënë Dema. 
Nën moton "Eja, tako punëd-
hënësin tënd potencial!", ky
panair, përveç kompanive që
potencialisht mund të ofrojnë
vende të punës apo punë praktike
dhe organizatave që do të ofrojnë
informata rreth bursave, kurseve,
trajnimeve e shërbimeve të tjera,
në platformën virtuale edhe matu-
rantët do të mund të gjejnë infor-
mata për programet e studimit të
UPHP-së.

Behxhet SSh. 
SHALA - BBAJGORA

Loja po vazhdon...: Kosova
është vendi i vetëm në Ballkan
që nuk ka përfituar nga procesi
i liberalizimit të vizave sikur që
asaj i janë kërkuar kritere sht-
esë e që nuk i janë kërkuar
asnjë vendi tjetër, për lëvizje të
lirë. Duket se këto kritere shtesë
i kanë ofruar si bonus drejtuesit
e bisedimeve në mënyrë që të
dëshmohen si vendimmarrës
të vendosur, pa iu treguar fare
qytetarëve të Kosovës për këtë
surprizë që ua kanë bërë
burokratëve të Brukselit, të cilët
të rruajnë në të thatë, nëse e
vërejnë se je një leshko e në
anën tjetër t'i rrahin krahët
duke të lavdëruar për lidership
dhe politikan që merr vendime
të guximshme. Për këtë situatë
njeri më të përshtatshëm se
Hashim Thaçin nuk kanë
mundur ta gjejnë, madje as
kompjuteri më i fuqishëm nuk
ka mundur ta nxjerrë një
përkryerje të tillë të
improvizimit. Pastaj, Hashimi e
ka nxjerrë nga harresa politike
Edita Tahirin, një llaskuce
ordinere që, çështja e Kosovës i
ka interesuar aq sa mua më
intereson nëse faraoni
Tutankamon ishte bërë synet
apo jo. Me rastin e Kosovës, BE-
ja ka qenë jashtëzakonisht
hipokrite duke e trajtuar shumë
më keq se Serbinë sikur që
Kosova ishte përgjegjëse për
luftërat dhe gjenocidin në
hapësirën e ish-Jugosllavisë
dhe jo Serbia kriminale e cila,
përballë Kosovës ka mbetur e
tillë edhe sot, madje, nëse e
kemi parasysh kontekstin e
ndryshuar politik, regjimi aktu-

al i Serbisë është më kriminal se
ai i Millosheviqit. Pse e them
kështu? Serbia, si përgjegjëse
absolute për të gjitha krimet në
këto hapësira, në vend se të
dënohet në mënyrë meritore
sikur që u dënua Gjermania,
Italia dhe Japonia për shkak të
përgjegjësisë për viktimat mil-
iona e miliona të vrarë dhe
shkatërrimet marramendëse
pas përfundimit të luftës së
dytë botërore, po kjo Serbi
kriminale u shpërblye nga
ndërkombëtarët duke e lejuar
që të vazhdojë me krime të
tjera në Kosovë, tash me mjete
tjera. Pas përfundimit të luftës
Kosova asnjëherë nuk u trajtua
si subjekt i barabartë por në
emër të saj flisnin burokratët e
Brukselit dhe regjimi kriminal i
Serbisë. Në Serbi nuk ekziston
ndjenja e fajësisë apo
përgjegjësisë për krimet kundër
njerëzimit, deri në përmasa të
gjenocidit. Në Serbi nuk flitet
as për përgjegjësinë individ-
uale, si standard i pranuar
ndërkombëtar kundër hakmar-
rjes kolektive, nëse do të kërko-
hej përgjegjësia kolektive.
Realisht, nëse për një rast
mund të thuhet se përgjegjësia
e përgjithshme mund të ketë
ndodhur, Serbia është shem-
bull konkret për adresimin e
kësaj përgjegjësie sepse, për
krimet e bëra në Kosovë dhe
hapësirat e tjera të ish-
Jugosllavisë ishin të përfshira të
gjitha strukturat shoqërore të
Serbisë, nga Akademia e
Shkencës së Serbisë, Kishës
Ortodokse serbe, mediet,
shoqëria civile, policia, ushtria,
paramilitarët dhe përfaqësitë
diplomatike të Serbisë nëpër
vende të ndryshme të botës.
Kosova bëri luftë mbrojtëse dhe
për çlirim dhe u ndëshkua
kurse Serbia, përgjegjëse për
krime të shumta, përfitoi, poli-
tikisht dhe ekonomikisht.
Dënimi ndaj një individi apo
shteti nuk bëhet për t'iu hak-
marrë por për të parandaluar
rastet tjera të ngjashme e në

rastin e Serbisë vetëm kanë
inkurajuar kriminelët poten-
cialë se mund të bëni krime
dhe për këtë, jo që nuk do të
ndëshkoheni por do të shpër-
bleheni. Po të zbatohej një
drejtësi qoftë edhe e pjesshme,
Serbia do të përjashtohej nga
çdo prani në Kosovë për së
paku 30 vite dhe për atë kohë
do të arrihej një stabilizim i sit-
uatës kurse serbët e Kosovës
shumë më lehtë do të integro-
heshin duke u bërë pjesë kon-
struktive e zgjidhjes së prob-
lemit dhe duke shërbyer si urë
lidhëse për normalizimin e
marrëdhënieve midis Kosovës
dhe Serbisë! Koha më e mirë
për njohje të pavarësisë së
Kosovës ka qenë qershori i vitit
1999 kur Serbia ishte në një
defensivë të plotë kurse gjendja
në terren në Kosovë ishte e
tmerrshme. Ndërkombëtarët
duket se kishin të tjera plane, e
bënë Serbinë partner në
vendimmarrje për çështje
ekskluzivisht të brendshme të
Kosovës ndërsa, ne informo-
heshim nga mediet se çka kanë
biseduar dhe për çka kanë ven-
dosur ndërkombëtarët dhe
Serbia. Të papërgjegjshmit,
kriminelët dhe horrat shqiptarë
merreshin me uzurpimin e
pronave të serbëve, vrasjen e
ndonjë plake apo plaku serb
për t'iu grabitur pronat, plaçk-
itjen e çdo gjëje që kishte vlerë
si dhe luftën e pamëshirshme
për pushtet, në kohën kur nuk
kishte shtet, midis shqiptarëve,
duke vrarë dhe zhdukur
kundërshtarë që ua rrezikonin
fitimet gjithnjë duke e maskuar
me qëllime politike dhe kom-
bëtare e që nuk ishte fare e
vërtetë. Në atë kohë lindi dhe
filloi të forcohet struktura e
kriminalizuar e një krahu të
luftës si dhe të një krahu të
rezistencës paqësore. Askush
nuk e ktheu një markë të vetme
nga fondet Vendlindja Thërret
dhe Fondi i 3%. Pikërisht
eksponentët (një pjesë e tyre) e
këtyre fondeve u bënë milion-

erë të rinj. Të gjitha këto zhvil-
lime ndodhën para syve dhe në
prani të ndërkombëtarëve të
cilët vetëm regjistronin të
gjitha, që nga grabitjet e deri te
vrasjet por nuk intervenoni dhe
pastaj, këto i përdornin si mjet
shantazhi ndaj strukturave të
caktuara politike. OSBE organi-
zonte zgjedhje të Serbisë në
Kosovë, në emër të një roli
lehtësues dhe në mungesë të
kapaciteteve vendore. Procesi i
kthimit të personave të zhven-
dosur, si e drejtë elementare e
njeriut e cila ishte dhe është e
drejtë e pamohueshme bëhej
për t'u forcuar prania e serbëve
në Kosovë duke krijuar
hapësira etnikisht serbe dhe
një zinxhiri të pandërprerë, nga
veriu i Kosovës, përmes
Dukagjinit dhe Kosovës qen-
drore, deri te Anamorava, që
kufizohet me Serbinë. Ky ishte
plani i Serbisë e që përkrahej
nga ndërkombëtarët që mer-
reshin me çështjen e refug-
jatëve dhe personave të zhven-
dosur. Askush nuk merrej me
çështjen e personave të
zhdukur apo ndjekjen e krim-
inelëve të luftës sepse luhej një
lojë e ndytë politike ku Serbia
favorizohej kurse ne ishim loj-
tarë të dorës së tretë. Veriu i
Mitrovicës dhe i Kosovës u pas-
trua dhunshëm në prani dhe
me përkrahje të ndërkombë-
tarëve, nga shqiptarët të cilëve
kurrë nuk iu lejua kthimi në
pronat e tyre, duke u bërë
refugjatë në vendin e vet. Në
emër të një decentralizimi u
formuan komuna të pastra
etnike në kohën kur na teshnin
dhe ende na teshin prapanicën
me një Kosovë multietnike.
Ngjarjet e marsit u keqpër-
dorën duke vrarë dhe shpërn-
gulur dhunshëm serbë dhe
romë, pas së cilave ndarja në
baza etnike vetëm sa u fuqizua.
Kërkohej përgjegjësi vetëm për
ata që kanë vrarë serbë por jo
edhe ata që kanë vrarë shqip-
tarë ndonëse numri i shqip-
tarëve të vrarë ishte dyfish më

shumë se i serbëve. Tre fëmijë
shqiptarë të mbytur me dhunë
në fshatin Çabër (lumin Ibër),
si pasojë e ndjekjes me qen nga
serbët lokalë u harruan sepse,
sipas formulimit idiotesk të
ndërkombëtarëve nuk po
mund të gjendet qeni.
Ndërkombëtarët i liruan nga
burgu i Mitrovicës 22 serbë dhe
romë të dyshuar për krime ndaj
shqiptarëve duke inskenuar sit-
uatën se paskan ikur dhe kurrë
nuk kërkuan nga Serbia që ata
të ekstradohen. Sigurisht se ata
ishin në Mitrovicë për t'i vazhd-
uar krimet ndaj shqiptarëve të
mbetur në atë pjesë të Kosovës
së okupuar. Në këtë kohë
Kosovës iu shtua edhe një klasë
e analfabetëve intelektualë që u
pajisën me tituj shkencorë dhe
akademikë, për t'u sistemuar
pastaj në të gjitha pikat kyçe,
nga Akademia e deri te shitësit
e kondomëve. Filluan
bisedimet në Vjenë ku Kosova
përfaqësohej kryesisht nga lak-
mitarët për para dhe jesmenët.
Pastaj nobelisti i ardhshëm,
krimineli kushtetues, Mati
Ahtisari të cilin Hashim Thaçi
dhe Fatmir Sejdiu e përmend-
nin më shumë se baballarët e
tyre biologjik, i bëri serbët e
Kosovës "nebeski narod "(pop-
ulli qiellor), duke e realizuar
kështu synimin e parealizuar të
kriminelit Sllobodan
Millosheviq për serbët, si
"nebeski narod". Serbët e
Kosovës 100% i shërbenin
Serbisë dhe 100% punonin
kundër Kosovës. Bashkësia
ndërkombëtare kërkonte për ta
më shumë se që ua ofron këto
të drejta pakicave kombëtare
në shtetet e tyre. Përkundër se
kjo çështje është shumë mirë e
rregulluar me të gjitha doku-
mentet ndërkombëtare për të
drejtat e njeriut e që është
shndërruar në standard
ndërkombëtar, ndërkombë-
tarët kërkonin nga ne edhe më
shumë, Ahtisari + (shtet brenda
një shteti jofunksional). Gjatë
procesit të Demarkacionit me

Pse llidhet nnjeriu?
Njeriu mund të lidhet vetëm
atëherë kur gjatë kryerjes së
një vepre penale manifeston
dhunë (forcë) andaj masa e
prangimit është e domos-
doshme për ta neutralizuar
dhunën dhe forcën e atij çasti
të manifestuar nga kryerësi i
një vepre penale të caktuar
mbi objektin e veprës penale.
Po ashtu, edhe në rast se kry-
erësi i një vepre penale nuk u
është përgjigjur në ftesë
organeve të zbatimit të ligjit,
pra ka ikur nga drejtësia apo
ekziston një rrezik, mirë i
supozuar, që ai person ndaj të
cilit ka filluar ndjekja penale,
do të ikë. Duart pothuajse
janë organet/gjymtyrët krye-
sore me të cilat një person e
kryen një vepër penale me
karakter apo kualifikim të
dhunshëm. Jo të gjitha veprat
penale janë të dhunshme,
madje shumica nuk janë. 
Përjashtimisht veprave
penale kundër jetës dhe trupit
si: vrasja, lëndimi i rëndë tru-
por, lëndimi i lehtë trupor,
pjesëmarrja në rrahje etj., apo
veprat penale nga kapitulli i
veprave penale kundër
integritetit seksual, si: dhuni-
mi apo vepra penale "pengim
i personit zyrtar", veprat
penale kundër pasurisë, si:
grabitja, vjedhja, detyrimi etj.,
dhe veprat penale që kanë të
bëjnë me terrorizmin e dhun-
shëm apo krime lufte dhe
krime kundër njerëzimit,
dhunës në familje e të
ngjashme, për asnjë lloj tjetër
të veprave penale ku nuk
është përdoruar forca nuk ka
arsye të prangoset njeriu.
Pra, efekti apo ideja e pran-
gosjes është që njeriut të

dhunshëm t'i pasivizohen
duart si gjymtyrët kryesore, që
të mos ushtrojë dhunë dhe që
i njëjti të mund të transporto-
het pa penguar qoftë në
gjykatë apo në burg.
Legjislacioni duhet të përcak-
tojë qartë se te cilat lloje të
veprave penale duhet të zba-
tohet masa e prangimit.

Çfarë jjanë pprangat? 
Sipas asaj që thonë fjalorët,
prangat janë hallka hekuri për
t'i lidhur duart një të arrestu-
ari a një të burgosuri.
Historikisht është e njohur si
zinxhir me të cilin u lidhnin
këmbët e duart skllevërve,
edhe pak më thjesht (gjith-
herë sipas fjalorëve) diçka që
të mban të lidhur, të mbërthy-
er a të ndrydhur dhe të pen-
gon të veprosh.
Rusoi (Zhan Zhak Ruso), një
filozof dhe luftëtar për barazi
dhe ligj, thotë se "njeriu lind i
lirë, por kurdo ai është në
pranga". Rusoi u pëlqen të
gjithëve, sidomos filozofëve
dhe pasionantëve të vet,
madje Kanti thoshte se roli i tij
në filozofinë morale është i
barabartë me atë të Njutonit
në fizikë. Mbase në vlerësimin
tim ky admirim i Kantit gati
deri në adhurim për Rusoin
do t'i ketë ardhur nga koncep-
ti i tij për ligjin dhe librin e tij
"Kontrata sociale", pavarë-
sisht se përkufizimet e tij për
ligjin janë të natyrës filozofike
e më pak juridike, edhe pse
ndryshimi është fare i vogël,
ngaqë edhe në aspektin
juridik ligjet janë humane dhe
shërbejnë ngjashëm si në
përkufizimet e Rusoit. Njësoj
është edhe dënimi. Nëse ligji
është human atëherë edhe
dënimi duhet të jetë human
sepse buron nga ligji. Që do të
thotë se dënimi nuk duhet ta
manifestojë mundim e as për-
buzjen e delikuentit sepse
humanizmi është ndër karak-
teristikat kryesore të dënimit.
Ajo që është më e keqja, është
se prangat i vendosen edhe
njeriut ende të padënuar që,
sipas legjislacioneve penale
bashkëkohore dhe kushtetu-

tave të vendeve demokratike
të shumicës së shteteve në
botë, por edhe të konventave
ndërkombëtare, konsiderohet
i pafajshëm, pra derisa një
gjykatë kompetente me
juridiksion nuk jep aktgjykim
të formës së prerë. 
Po çka është dënimi dhe si e
përkufizon atë legjislacioni
penal? 
Dënimi është masë represive
që zbatohet ndaj kryerësve të
veprave penale. Edhe prangat
janë masë represive (në
vlerësimin tim).
Por a është e drejtë që prangat
të përdoren për qëllime të
përuljes dhe poshtërimit të
personit që vetëm supozohet
se ka kryer një vepër penale,
posaçërisht në fazën e të ash-
tuquajturit "Prezumimit të
pafajësisë", mendoj se jo.
Ka kohë që jam duke shfletuar
literaturë e ligje të Kosovës
(përfshirë edhe Ligjin për
Policinë), por edhe të vendeve
të rajonit të BE-së e më gjerë
që lidhet me këtë çështje. Të
them të drejtën, as mbështet-
je e as bazë ligjore për
prangim nuk po gjej, përjash-
timisht asaj që quhet "siguri
për policët", në ndonjë akt
nënligjor apo rregullore të
brendshme. Pavarësisht prej
mirëkuptimit për punën që e
bën Policia për mbrojtjen dhe
sigurinë e qytetarëve, prangi-
mi i njeriut pa qenë nevoja
është i papranueshëm.
Tekefundit, janë disa profe-
sione, siç është ky i policisë,
që janë të detyruar, apo së
paku duhet të jenë të detyruar
t'i ekspozohen rrezikut.
Pra, për ta thjeshtësuar edhe
më shumë, njeriu nuk duhet
të prangoset nëse nuk ka
ushtruar forcë për kryerjen e
një vepre penale, nuk ka ikur
nga drejtësia dhe nuk ekzis-
ton rreziku i ikjes. Ligji duhet
të përcaktojë saktë se cilat
vepra penale dhe në cilat raste
mund të përdoren prangat, në
asnjë rast tjetër njeriu nuk
duhet të lidhet. PIKË.

(Autori ëështë pprofesor ii ssë
Drejtës PPenale)

Maqedoninë. Sipas traditës
historike Maqedonia i mori një
kafshatë të territorit të Kosovës
por se nuk u bë shumë e
madhe sepse Kosova ishte në
fazën e shtetndërtimit. Me
Malin e Zi ky tregim u përsërit
në një formë më të vrazhdë,
me kushtëzim se nëse nuk pra-
nohet ky Demarkacion, nuk do
të ketë liberalizim të vizave.
Kjo u keqpërdorë skajshmër-
isht nga ata që donin ta ruanin
pushtetin apo ta merrnin
pushtetin, gjithsesi interpreti-
mi ishte nga këndi i interesit të
tyre. Hashim Thaçi e bëri një
marrëveshje me Vujanoviqin
kinse për korrigjim të kufirit,
nëse ka ndodhur ndonjë gabim
e që me gjuhë të popullit do të
thotë se po lahet m.. me sh....
Hashimi, si nënshkrues i mar-
rëveshjes, me endacaken e
Brukselit, Edita Tahirin nuk ka
mundur të veprojë ndryshe.
Me këtë manipulim të ndyrë
dhe me presion ndaj
deputetëve të partisë ku ishte i
siguroi votat për kalim të
Demarkacionit duke i krijuar
një arsyetim edhe Ramush
Haradinajt të lëvizë nga pozi-
cionet e forta që i kishte më
parë. Realisht, Hashimi ia la
këmbët e arushës në dorë
Ramushit. PDK-në, ia la në
duar Kadrisë i cili e pati dhe e
ka vështirë të transformohet
nga një lider i një shërbimi
informativ në një lider politik,
aq më parë që komunikimi i
një lideri të shërbimit informa-
tiv dallon nga një komunikim
që e bënë një lider politik. Ky
tranzicion Kadrisë po i shkak-
ton problem aq më parë që
Hashimi, edhe tash llogaritet
Zeus i PDK-së sepse aty ka lënë
çimka që e informojnë për çdo
gjë dhe i binden për çdo gjë.
Për Kadrinë është shumë më
mirë që në zgjedhjet e
ardhshme të dalë si kandidat i
pavarur apo me një parti të re
se të vazhdojë ta mbajë në
duar orën e kurdisur me
shpërthyes, pilotin e të cilit e
mbanë ende Hashim Thaçi.
Tash, bashkësia ndërkom-
bëtare po insiston që sa më
parë të formohet Asociacioni i
Serbisë në Kosovë (komunat
me shumicë absolute serbe) si
kusht për t'u integruar të rrotë
të së ëmës. Hashimi pati thënë
se ky Asociacion do të jetë një
OJQ siç janë mbi 8000 në
Kosovë dhe për të e kanë nën-
shkruar një marrëveshje në
Bruksel. Me sa e di unë, e kam
përvojë të gjatë në këtë fushë,
për herë të parë po ndodhë që
një OJQ e Kosovës të regjistro-
het në Bruksel. Qartazi,
Hashimi i madh po luan koqe
me hashimët e vegjël! Edhe
ndërkombëtarët po kërkojnë
që ky Asociacion të formohet
sipas ligjeve të Kosovës por të
ketë disa kompetenca ekzeku-
tive. Çfarë hipokrizie dhe çfarë
poshtërsie! Interesat e qyte-
tarëve, pa dallime i mbron ligji
dhe shteti dhe jo Asociacioni.

Ma gjeni një vend në botë ku
Asociacioni ka kompetenca
sikur ky në Kosovë. Nuk mund
ta gjeni sepse asnjë vend nor-
mal nuk e lejon këtë. Edhe për
Asociacionin do të gjendet një
formulim sikur për
Demarkacionin, larje e m.. me
sh..!
Ndërkombëtarët e formuan
Gjykatën Speciale, jo për të
ndarë drejtësi për viktimat dhe
përgjegjësi për kriminelët por
për të bërë shantazh mbi poli-
tikanët që të bëjnë lëshime
politike. Kjo Gjykatë është poli-
tike dhe si e tillë do të dështojë
100% sikur edhe ajo e Hagës, e
UNMIK-ut dhe EULESH-it.
Këta që po frikohen nga kjo
Gjykatë po a bëjnë tutën për së
rëndi dhe kot. Gjykata do të
përdoret për arritjen e një mar-
rëveshjeje politike me Serbinë
ku Kosova do të ndahet e lagur
dhe pas kësaj, pasi të hapen
letrat dhe t'i shohim zhvillimet
në terren, Kosova do të hyjë në
një krizë të vërtetë. Pikërisht
për këtë arsye nuk po lejohet
formimi i ushtrisë së Kosovës
sepse me 10,000 policë profe-
sionistë dhe të motivuar, me 8-
10,000 ushtarë dhe me 100.000
vullnetarë, Serbia vështirë do
t'i hyjë aventurës së një lufte të
re. 
Serbia po bënë përpjekje që në
planin afatgjatë ta mbajë
Kosovën nën presion duke mos
e investuar asnjë cent të vetëm
por duke e shfrytëzuar bux-
hetin e Kosovës dhe serbët e
instrumentalizuar kurse
përkrahje të plotë po i jep një
pjesë e bashkësisë ndërkom-
bëtare dhe një pjesë e poli-
tikanëve kosovarë, lakmitarë
dhe injorantë. Bashkëdyzimi i
injorancës dhe lakmisë është
shkatërruese edhe për shtetet
më të fuqishme e lëre më për
Kosovën e lodhur dhe të
dhunuar nga hamshorë të
pashpirt dhe intelektual të
tredhur! Në këtë drejtim po
insistohet që të vazhdohen
bisedimet me Serbinë për të
arritur një marrëveshje
detyruese (kryesisht vetëm për
Kosovën) ku peshku apo
mashtruesi shumë më i madh,
Aleksandar Vuçiq do ta hajë
mashtruesin apo peshkun më
të vogël, Hashim Thaçin. Është
një luftë krejtësisht e
pabarabartë ku dominon
Vuçiq, një ish-paramilitar i
veshur me petkun e një
demokrati, të cilit, për arsye
politike i beson faktori
ndërkombëtar ndaj një ish-
ushtari të UÇK-së, të cilit për
arsye, gjithashtu politike nuk i
beson aspak faktori ndërkom-
bëtar kurse duket se në Kosovë,
përveç meje nuk i beson
askush. Qofsha i gabuar 100 %,
mirëpo jam i sigurt se mar-
rëveshja Vuçiq - Thaçi është në
sirtar dhe njëherë nuk bëhet
publike për t'i fashitur dhimb-
jet të cilat nuk do të përfundo-
jnë me formimin e
Asociacionit!

ARRESTIMET
PA PPRANGA

Përjashtimisht veprave penale të kapura në flagrancë (në kryerje e
sipër) dhe vetëm kur ajo është e domosdoshme, askujt nuk mund t'i

vendosen prangat në rast se ai person nuk e ka përdorur forcën
(duart) gjatë kryerjes së një vepre penale ose nuk ka ikur nga

ndjekja penale apo nuk ekziston rreziku i ikjes.

MITROVICË, 44 MAJ (ER) -
Nënkryetari i Komunës së
Mitrovicës, Faruk Mujka, ka prit-
ur në takim kryetarin e Shipolit,
Salih Mehaj, me të cilin ka disku-
tuar për problemet dhe sfidat e
këtij mjedisi dhe për mundësitë
e zgjidhjes së tyre përmes një
bashkëpunimi edhe më të
ngushtë. Fillimisht, përfaqësue-
si i Shipolit, Mehaj, e ka njoftuar
nënkryetarin Mujka me prob-
lemet kryesore të kësaj paralag-
je. "Ajo që duhet urgjentisht të
veprojmë së bashku, qytetarët e
Shipolit dhe komuna, është
mbajtja e pastërtisë së duhur në

lagje. Në hapësirën përreth
ambulancës janë grumbulluar
mbeturina të shumta që po e
ndotin ambientin dhe po i japin
një pamje të shëmtuar mjedisit.
Komuna përmes inspeksionit
duhet të reagojë, ndërsa ne
qytetarët do ta ndihmojmë për
pastrimin e mjedisit", ka thënë
Salih Mehaj, duke shtuar se
duhet të intervenohet men-
jëherë edhe në oborrin e
xhamisë tek varrezat në Shipol.
"Në planin më afatgjatë kemi
nevojë për një çerdhe fëmijësh,
për rregullimin e disa rrugëve që
ende kanë mbetur pa u trajtuar,

për rregullimin e hapësirave
publike, për ndërtimin e pllakës
përkujtimore për të rënit e
Shipolit gjatë përpjekjeve për
çlirim nga Serbia, për ruajtjen e
pronës publike etj", ka thënë
Mehaj. 
Nënkryetari i komunës, Faruk
Mujka, i ka thënë përfaqësuesit
të Shipolit se të gjitha kërkesat e
parashtruara janë të arsyeshme.
Ai ka bërë me dije se komuna do
të angazhohet maksimalisht për
zgjidhjen e tyre, por që kjo varet
edhe nga ajo se sa lejojnë
mundësitë e kufizuara bux-
hetore.

Banorët ee SShipolit sshkojnë nnë KKomunën ee MMitrovicës mme kkërkesa

DEÇAN, 44 MAJ - Më 6 maj, në 21-vjetorin e
rënies, përkujtohet heroi i kombit, gjeneral-
major Luan Haradinaj. Në orën 11:00 (6 maj)
do të bëhen homazhe në Kompleksin
Memorial "Dëshmorët e Kombit" në
Gllogjan, kurse në orën 11:30 do të bëhen

homazhe te shtatorja e heroit Luan Haradinaj
në Deçan. 
Luan Haradinaj ka rënë dëshmor në njërën
prej betejave të para të UÇK-së kundër for-
cave pushtuese serbe, më 6 maj të vitit 1997,
në kufirin shqiptaro-shqiptar.

Të dielën përkujtohet
heroi Luan Haradinaj

PEJË, 44 MAJ (ER) - Nën organiz-
imin e shoqatave dala nga lufta
e Ushtrisë Çlirimtare të
Kosovës (UÇK), të premten
janë bërë homazhe në të gjitha
varrezat e dëshmorëve në
Komunën e Pejës, ndërsa sot (e
shtunë) në orën 12:00 do të
bëhen homazhe në qendër të
qytetit, konkretisht te lapidari i
dëshmorëve në Sheshin
"Shkëlzen Haradinaj". Pas
homazheve, të shtunën në
Kinoteatrin "Jusuf Gërvalla" në

Pejë, duke filluar nga ora 13:00,
do të mbahet akademi përkuj-
timore. Po të shtunën nga ora
14:30 do të fillojnë garat
sportive, tashmë tradicionale
në shenjëtari, streetball dhe në
shah. Gjithashtu, edhe të
dielën në orën 11:00 do të
zhvillohen gara në futboll dhe
në pingpong. Të gjitha këto
aktivitete që organizohen nga
shoqatat e dala nga lufta e
UÇK-së janë tradicionale në
Komunën e Pejës.

Peja përkujton 
dëshmorët e kombit 

GJAKOVË, 44 MAJ (ER) - Qendra për
Arsim dhe Këshillim Profesional
"Gjon Nikollë Kazazi" ka
shënuar të premten ditën e
shkollës. Në këtë festë ishin të
pranishëm kryetari i Komunës
së Gjakovës, Ardian Gjini me
bashkëpunëtorë, drejtorë 
shkollash, përfaqësues fetarë,
nxënës e mësimdhënës. 
Fillimisht dita e shkollës u
shënua me prezantimin e
punimeve të nxënësve në profile
të ndryshme si Informatikë,
Elektroteknikë, Mekatronikë
dhe Ekonomi. "Është jashtëza-
konisht me rëndësi për të gjithë
ne të dimë që jeta është një sfidë,
nuk është e lehtë, por edhe

shpërblimet mund të jenë
shumë të mira. Kam pasur rast
të takoj shumë të rinj të cilët
kanë një profesion të caktuar,
kanë një diplomë universitare
por në drejtimin e tyre. Kërkesa
për punësim është shumë e
vogël krahasuar me kuadrin që
diplomon. Andaj nga këtu ju bëj
thirrje që, kur ta bëni përzgjedhjen
e profesionit, ta bëni duke u
bazuar në tregun e punës në
mënyrë që mos të dilni në 
pension pa bërë asnjë ditë punë
në profesionin tuaj", ka thënë Gjini.
Ndër të tjera, në këtë ditë u
ndanë mirënjohje për
bashkëpunëtorët e shkollës dhe
nxënësit e dalluar.

Qendra për Arsim ‘Gjon Nikollë
Kazazi’ shënon ditën e shkollës

Arbisa SSHEFKIU

PRISHTINË, 44 MAJ - Republika e
Kosovës ka kornizën më të avan-
cuar ligjore në fushën e të drej-
tave gjuhësore. Kushtetuta e
Republikës së Kosovës dhe Ligji
për përdorimin e gjuhëve për-
caktojnë që gjuha shqipe dhe
serbe gëzojnë statusin e
barabartë të gjuhëve zyrtare,
përderisa gjuhët e komuniteteve
të tjera si gjuha boshnjake, turke
dhe rome gëzojnë statusin e
gjuhëve zyrtare dhe gjuhëve në
përdorim zyrtar në komuna.
Kështu ka thënë kryeministri
Ramush Haradinaj në hapjen e
Konferencës së pestë vjetore të
Asociacionit Ndërkombëtar të
Komisionarëve të Gjuhëve, orga-
nizuar nga Zyra e Komisionarit
për Gjuhët pranë Zyrës së
Kryeministrit, me temën
"Shumëgjuhësia: vlerë dhe/apo
obligim". "Kosova është speci-
fike për sa iu përket gjuhëve dhe
ka dygjuhësinë zyrtare. Pra,
Kosova është një prej vendeve që
i ka dy gjuhë zyrtare, gjuhën
shqipe dhe atë serbe. Gjuha
serbe, si gjuhë zyrtare në zbatim
ka disa vështirësi, pra me
Kushtetutë, me ligje është gjuhë
zyrtare, por që në zbatim ka disa
vështirësi. Ato vijnë edhe në

përkthim, në përgatitje të legjis-
lacionit me kohë, veçanërisht në
komunikim në të gjitha nivelet",
ka thënë kryeministri Haradinaj,
duke theksuar se Qeveria vazh-
don t'u japë mbështetje
angazhimeve të Komisionarit
për Gjuhët në Kosovë. Në fjalën e
tij, para të pranishmëve, kryemi-
nistri Haradinaj ka pohuar se
është vlerë njerëzore të respekto-
het gjuha e tjetrit.
Qeveria e Republikës së Kosovës
ka ndërmarrë disa iniciativa në
mënyrë që të zbatohet Ligjit dhe
të arrihet liria e gjuhëve.
Aktualisht është duke u punuar
në konceptdokumentin për
formimin e njësisë për përk-
thime, njësi kjo që do ta udhëhe-
që procesin e përkthimit të
legjislacionit qysh nga faza e
parë e përgatitjes dhe do të përf-
shijë redaktimin dhe lekturimin,
si përpjekje që të arrihet stan-
dard më i lartë i përafrimit dhe
harmonizimit të legjislacionit
shumëgjuhësh në Kosovë.
Kryeministri Haradinaj ka shtuar
se Qeveria ka përgatitur dhe
aprovuar planin aksional për
adresimin e rekomandimeve të
raportit të vendit 2018 të
Komisionit Evropian, i cili
parasheh edhe miratimin e
Strategjisë për mbrojtjen dhe
promovimin e të drejtave gjuhë-

sore.
Në këtë konferencë ndërkom-
bëtare morën pjesë Slavisha
Mladenovic, Komisionari i
Gjuhëve në Kosovë, komisionarë
nga vende të ndryshme të botës,
si dhe ambasadorë të akredituar
në Kosovë. 
Po ashtu, edhe kreu i shtetit,
Hashim Thaçi, në hapjen e kësaj

konference ka thënë se arsimi në
gjuhët e komuniteteve joshu-
micë, përdorimi i tyre në media,
administratë publike dhe gjyqë-
sor është jetik për një vend
demokratik. "Kosova ka krijuar
kushtet e duhura për t'iu mundë-
suar të gjithë qytetarëve që lir-
shëm të kultivojnë, shprehin dhe
zhvillojnë identitetet e tyre gjuhë-

sore, duke ua garantuar këto të
drejta përmes Kushtetutës dhe
Ligjit për Përdorimin e Gjuhëve",
ka thënë ai.
Presidenti Thaçi ka thënë se si një
shtet i ri, Kosova ka legjislacionin
më të avancuar gjuhësor në
Ballkan dhe ka uruar të jetë
model edhe për shtetet e tjera
fqinje.

Haradinaj: Është vlerë njerëzore 
të respektohet gjuha e tjetrit

PRISHTINË, 44 MAJ - Akademia
Suedeze ka njoftuar se këtë vit
nuk do të ketë fitues të Çmim-
it Nobel për Letërsi, pas skan-
dalit për akuza për sulme sek-
suale. 
Tetëmbëdhjetë gra kanë
akuzuar për sulme seksuale
fotografin francez Jean-
Claude Arnault, që është i
martuar me anëtaren e
Akademisë dhe autoren
Katarina Frostenson. 
Frostenson është larguar nga
organizata, sikurse udhëhe-
qësi i Akademisë dhe katër
anëtarë të tjerë. Akademia ka
thënë se vitin e ardhshëm do
të njoftojë për fituesin e
çmimit për vitin 2018 dhe

2019. Ky rast përbën skandalin
më të madh për këtë çmim
prej kur ka nisur të ndahet më
1901. Po ashtu, Akademia ka
bërë me dije se vendimi është
marrë për shkak të mungesës
së besimit publik. 
Disa anëtarë të Akademisë
kanë thënë se çmimi duhet të
ndahet për ta ruajtur traditën,
mirëpo të tjerët kanë thënë se
institucioni nuk është në
gjendje për të bërë një gjë të
tillë. Përveç gjashtë vjetëve
gjatë kohës së luftërave
botërore, vetëm më 1935 nuk
është ndarë ky çmim për
shkak se është konsideruar se
nuk ka ndonjë person adekuat
për të.

Këtë vit nuk jepet
Çmimi Nobel për Letërsi

Nju JJork, 44 mmaj ((ER) - Vizita e real-
izuar në Shtetet e Bashkuar të
Amerikës, e ministrit të Kulturës,
Rinisë dhe Sportit, Kujtim Gashi,
ka përfunduar me takime të
shumta të cilat janë realizuar me
drejtuesit e lartë të YMCA-së në
ShBA. 
Vizita disaditore e realizuar në
Nju Jork e ministrit Gashi ishte
një mundësi e mirë për të marrë
mbështetje për realizimin e përp-
jekjeve të MKRS-së që në zbatim
të Strategjisë për Rininë ta avan-
cojë pozitën e të rinjve të
Republikës së Kosovës.
Ministri Kujtim Gashi, në kuadër
të vizitave që ka realizuar, është
takuar edhe me Jerry Huncosky,
drejtor i Frost Valley YMCA, me
ç'rast i është garantuar
mbështetje e fuqishme për ndër-
timin e një qendre multifunk-
sionale rinore në Republikën e
Kosovës.
Qendra multifunksionale eduka-
tivo-rinore, e cila do të ndërtohet
në fshatin Pjetërshan të
Gjakovës, do të jetë në funksion
të edukimit joformal dhe pro-
movimit të vlerave të larta pro
amerikane dhe evropiane për të
rinjtë e vendit tonë. "Qeveria e
Republikës së Kosovës dhe unë si
ministër nuk do të ndalemi së

angazhuari që në përputhje me
strategjinë tonë për rini të zhvil-
lojmë politika progresive të cilat
do të ndikojnë dukshëm në nxit-
jen e rinisë së vendit tonë në
aktivitete dhe programe eduka-
tive dhe sociale", ka thënë min-
istri. 
Ndërtimi i objektit të YMCA-së në
vendin tonë, e cila do të fillojë së
ndërtuari gjatë këtij viti në part-
neritet mes Ministrisë së
Kulturës, Rinisë dhe Sportit dhe
organizatës GWY në Kosovë, e
cila është anëtare me të drejta të
plota në Federatën Evropiane të
YMCA-s dhe drejtohet nga

Dorina Lluka-Davies, do t'u hapë
perspektivë mijëra të rinjve për
pjesëmarrje të drejtpërdrejtë në
aktivitete të shumta rinore dhe
edukative të cilat po i zhvillon kjo
organizatë.
Ministri Gashi ka falënderuar
drejtuesit e GWY-s për Kosovë,
për kontributin e dhënë gjatë
kësaj kohe si dhe përpjekjet e tyre
për ndërtimin e kësaj qendre,
duke theksuar se ka qene synim i
tij që Kosova të bëhet me një
qendër të tillë e cila gjatë tërë vitit
do t'i përfshijë të rinjtë në
aktivitete dhe organizime të
vazhdueshme rinore.

Ministri Gashi në ShBA: Kosova së
shpejti do të bëhet me kamp rinor

PESHORJA
Të gjitha
vendimet
tuaja sot

do të kenë
referencë një person të

caktuar. Jeni në rrugën e
duhur dhe e vetëdijshme

për çfarë po bëni.

AKREPI
Sot dita
ka uljet

dhe 
ngritjet e

veta dhe ju jeni në mes
tyre duke përballuar çdo

situatë mjaft mirë.

SHIGJETARI
Dita e

sotme do
të jetë e

mbushur
me takime

dhe marrëveshje që nuk
është se do të japin ndonjë
zgjidhje përfundimtare për

problemet tuaja.

BRICJAPI
Sot do t'i
befasoni
të gjithë

me 
reagimin tuaj të cilin nuk e
priste askush. Duke qenë
zakonisht të mbyllur e të

qetë, shpërthimi i sotëm do
të jetë çlirim.

UJORI
Nuk jeni
të qetë
sepse

shumë
çështje varen nga ju sot.

Doni të bëni një zgjidhje sa
më korrekte, por kjo gjë

influencon në humorin tuaj.

PESHQIT
Fillimi i
ditës ju
gjen të
mbin-

garkuar me punë. Do të
dëshironit disa ditë

pushim, por kjo do të
mbetet thjesht ëndërr në

sirtar.

DASHI
Jeni të

shpërqen-
druar sot

sepse po i
mbyllni gjërat e 

rëndësishme në sekondë
të fundit. Kjo ju ka vënë

nën presion.

DEMI
Edhe pse
duket se
dita nuk
do të 

mbyllet mirë, vetëm me
një komunikim të shpejtë
me partnerin do t'i jepni

zgjidhje gjithçkaje.

BINJAKËT
Sot do

t'ju 
realizohen
të gjitha

ëndrrat për karrierën dhe
financat e mira. Fati po ju
ndihmon më shumë sesa

që duhet.

GAFORRJA
Do të

keni disa
debate të

nxehta me
partnerin për 

këndvështrimet e
ndryshme me të cilat i

shikoni gjërat.

LUANI
Doni të

ndryshoni
disa

gjëra që i
përkasin rutinës suaj të

përditshme. Edhe ju vetë
do ta keni pak vështirë në

fillim të ambientoheni.

VIRGJËRESHA
Sot

mbrëmja
është

shumë e
këndshme si për një

takim dashurie, po ashtu
edhe për një mbledhje

mes miqsh duke shijuar
biseda interesante.

Pistoleta e cila ngjan në një smartphone do të
shitet për 500 dollarë në takimin vjetor të
Shoqatës Kombëtare të Armëve që do të 
zhvillohet këtë javë në Dallas. Ky mund të
quhet takimi më i madh vjetor në historinë
147-vjeçare të organizatës. Pistoleta celular
është prodhuar nga një kompani Ideal Conceal.

E rrallë

Pistoleta 
celular nnë sshitje 
për 5500 ddollarë

FOTO E DITES

Gazetari: Axhë, a silleni mirë me
gruan?
Axha: Valla bre axhë, kur t'i sjelli, 
në vend e la!

Një fëmijë me një maskë të vendosur në fytyrë ecën përskaj
qenve të shfaqur në një distrikt pazaresh në Pekin. /AP/

E jashtëzakonshme

B A R S O L E TA  E  D I T Ë S

Vetem gjatë vikendit në 
ora 14:30

“BLACK PANTHER”
3D (PG-13)

Aksion/Aventurë/Fantastiko-
Shkencor; 2 orë 15 min

Rolet: Chadwick Boseman, Angela Basset, Michael
B. Jordan, Lupita Nyong’o, Martin Freeman, Forest

Whitaker, Andy Serkis, etj.
Regjia: Ryan Coogler

Në ora 17:00
“PETER RABBIT”

I Animuar/Aventurë/Komedi; 1 orë 33 min

Rolet: James Corden, Rose Byrne,
Domhnall Gleeson, Sam Neill, Daisy

Ridley, Elizabeth Debicki, Margot Robbie,
etj.

Regjia: Will Gluck

Në ora19:00 
“PACIFIC RIM

UPRISING” (PG-13)
Aksion/Aventurë/Fantastiko-Shkencor; 1

orë 51 min

Rolet: John Boyega, Scott Eastwood, Jing
Tian, Cailee Spaeny, Rinko Kikuchi, Burn
Gorman, Adria Arjona, Charlie Day, etj.

Regjia: Steven S. DeKnight

Në ora21:00
“RED SPARROW”

(R) 
Mister/Triller; 2 orë 25 min

Rolet: Jenifer Lawrence, Joel Edgerton,
Matthias Shoenearts, Jeremy Irons, Mary-

Louise Parker, Charlotte Rampling, etj.
Regjia: Francis Lawrence

Programi i shfaqjes së filmave 
në Kino ABC

Ngordhin 1111 kkuaj nnë
Arizonën VVeriore
Dhjetëra kuaj kanë ngordhur në Arizonën Veriore
për shkak të thatësirës që mban në këtë zonë.
Zëdhënësi i "Navajo Nation", Mihio Manus, ka
pohuar se 111 kuaj ngordhën në pellg gjatë javës së
kaluar. Arizona e Veriut po kalon një nga periudhat
më të këqija të thatësirës. Për informata dhe rezervime të biletave thirrni FALAS: 0800 22

222 dhe boxoffice@kinoabc.info, www.kinoabc.info, fb: Kino ABC.

Rita Ora ka paralajmëruar pub-
likimin e këngës së saj më të re
përmes një postimi në llogar-

inë e vet në "Instagram". Këtë herë
bukuroshja vjen me një
bashkëpunim me këngëtaren
shqiptare Bebe Rexha, Cardi B dhe

Charli. Projekti i radhës do të titullo-
het "Girls" dhe do të publikohet më
11 maj. "Jam shumë e lumtur të
lajmëroj ardhjen e këngës së re 'Girls'
në bashkëpunim me disa gra të
fuqishme që më kanë inspiruar
shumë", ka shkruar Rita.

Rita OOra mmban kkoncert 
në KKroaci

Këngëtarja Rihanna rrallëherë
diskuton për jetën private.
Ajo është e dashuruar kokë e

këmbë në biznesmenin saudit
Hassan Jameel. Rihanna dhe Jameel
shpesh janë parë në pushime së
bashku. "Më parë jam ndjerë në faj

kur ndaja kohë për veten, mirëpo
mendoj se më parë nuk kam takuar
dikë që ia vlente ta shpenzoja
kohën me të", ka thënë ajo.
Gjithashtu, Rihanna ka folur edhe
për linjat trupore të saj në 
intervistën për "Vogue"-n.

Rihanna flet për të dashurin

Paul McCartney nderohet
nga Pallati Bucingham

Kylie JJenneri mmerr nnjë mmilion
dollarë ppër nnjë ppostim

Më e vogla e Kardashianëve,
Kylie Jenner, është shndër-
ruar në milionere për një

kohë shumë të shkurtër. Kompania
e saj e kozmetikës ka rezultuar
shumë e suksesshme dhe pritet që
në të ardhmen t'i rritet vlera. Kylie

Jenneri ka zhvilluar një rrjet social
të barabartë me një milion dollarë
për postim, ku përfshihen më tepër
se 137 milionë ndjekës përmes
platformave të ndryshme si
"Instagram", "Facebook",
"Snapchat" dhe "Twitter".

Këngëtari 75-vjeçar Paul
McCartney ka marrë titullin
"Companion of Honour" nga

Mbretëresha në Pallatin Mbretëror
Buckingham. Paul McCartney ka
pranuar këtë çmim për shërbimet
që ka dhënë në muzikë. "Ky është
një nder i madh për mua dhe për

familjen time. Tani po e mendoj sa
krenar do të ndiheshin nëna dhe
babi im nga Liverpuli po ta
shihnin këtë", ka thënë Paul
McCartney. 
Titulli "Companion of Honour"
jepet për arritje të veçantë në
nivel kombëtar.

HUBERT GGRENIER

Hubert Grenier 
(1929-1997) ka qenë

profesor i filozofisë në
Louis-le-Grand dhe 

filozof francez. Vepra më
e njohur e tij është
Doktrinat e mëdha

morale.

Platoni

Platonizmi rëndom përkufizohet
si filozofia e ideve. Në mënyrë
më thelbësore u desh filozofia e
shpirtit, pa të cilin nuk do të
kishte filozofi. Filozofia tek
Platoni merr kuptim vetëm në
raport me shpirtin, sikurse shpir-
ti, nga ana e tij, bëhet i prekshëm
vetëm në raportin e tij me filo-
zofinë. Shpirti e shfaq veten, fil-
lon të frymojë në ekzistencën e
vet vetëm duke filozofuar. Është
filozofi ajo çka i flet shpirtit dhe
flet për shpirtin. Ç'është shpirti,
sipas Platonit? Një i mërguar në
këtë botë. Që në zanafillë ai e
kishte atdheun e tij tek ata që
kuptoheshin në mes tyre, u
shkëput prej atij vendi, dhe ra në
një trup. Aty ndodhet i robëruar,
në shumicën e rasteve, me një
kujtesë të humbur e duke mos
kujtuar asgjë ç'ka qenë më parë
dhe duke e shpërfillur faktin e të
qenit një shpirt. Atëherë ai bëhet
mediokritet psikosomatik që e
quajmë njeri, i zënë me çështjet e
tij prej njeriu, të vëna në për-
dorim për gjëra meskine, në
rivalitete të fëlliqura. Platoni nuk
ushqen asnjë dhembshuri kun-
drejt njeriut, këtij shpirti i cili nuk
është më një i tillë dhe në
mënyrë skandaloze vetëkënaqet
teksa bën një jetë njerëzore.
Aristoteli do t'i hedhë bazat e një
antropologjie. Ai do të trajtojë në
mënyrë shkencore natyrën e
njeriut. Platoni nuk jep ndonjë
gjë në zhanrin antropologjik, por
nuk do të vonojë t'i japë të drejtë
asaj çfarë nuk duhej të ekzis-
tonte.
Njeriu nuk e përbën qëllimin e
filozofisë, për faktin se ai nuk do
të ishte në gjendje ta ndërtonte
arsyen e ekzistencës së tij. Njeriu,
i vetëkënaqur me statusin
"njeri", e përbuz filozofinë, e kjo
e fundit e përçmon atë. Théétèt-
i1 veçon, vë në kundërshti, si rel-
evant i dy llojeve pa atribute të
përbashkëta, njeriun i cili nuk

është veçse njeri dhe filozofin i
cili refuzon këtë rënie. Ky i fundit
gjithashtu di si të sillet aq keq në
mjedisin e krijesave të çudit-
shme që e rrethojnë. Që të gjithë
do ta përqeshin këtë farë krijese.
Kjo pasi ai nuk e luan lojën me
rregullat e tyre.

Është e vetëkuptueshme që
shpirti, duke mos qenë diçka i
projektuar me dorë, s'mund të
jetë tjetër veçse një problematikë
e vazhdueshme. Është vërtet një
mit, domethënë një qenie e cila
nuk ka qenësi veçse në diskurs
dhe prej diskursit. Siç themi, e
kam një shpirt vetëm me kusht
që të flas për të dhe të shqetëso-
hem për të. Si të vëmë re diçka që
duket qartë, shpirtin, i cili është
aq i paqartë tek pothuajse të
gjithë njerëzit! Sokrati te Grogias,
ia shpjegon këtë Kalikté-së.
Kalikté ndryshon në të ardhmen.
Ai hallakatet shumë në këtë
temë, aq sa shpërbëhet fare, i
dëbuar pa pushim nga dëshirat
në dëshira. Për Kalikté-në gjithç-
ka kalon, asgjë nuk ka rëndësi.
Por Sokrati e paralajmëron se
është diçka e cila, përmes asaj që
kalon, mbetet aty. Kjo është ajo
çka ai bën për veten. "Ajo që bëj
në tërësi zhduket, ajo që bëj për
veten mbetet. Unë do të jem
gjithmonë ajo çka unë kam bërë
për veten. Ç'është ai që mbart e
lë gjurmët? Shpirti im. Këto
shenja do të jepen në mënyrë të
pashlyeshme. Për përjetësinë -
vdekja këtu nuk ndryshon asgjë -
, unë do të isha ky shpirt, i bukur
apo i shëmtuar. Për këtë arsye
duhet kujdesur për cilësinë e
shpirtit, të mos e poshtërojmë
duke kryer një padrejtësi dhe,
nëse fatkeqësisht e bëjmë diçka
të tillë, duhet të pastrojmë këtë
fëlliqësi duke pranuar të vua-
jmë". 
Askush nuk e mendon pra
shpirtin e tij pa menduar për-
jetësinë e tij. Nëse kjo përjetësi
nuk është veçse një iluzion,
Kaliklé-a ka të drejtë të vazhdojë
të jetojë ashtu siç jeton, por ja që
Kaliklé-a nuk mund të ketë të
drejtë. Kësisoj përjetësia e shpir-
tit i imponohet filozofisë sikurse
vetë principi i saj. Një princip, ai
vendoset, çka do të thotë se ai
duhet. Nëse do të qe e mundur të
shfaqim, sipas një teoreme, këtë
përjetësi, ajo do të pushonte së
qeni diçka tek e cila filozofi duhet
të besojë, ajo së cilës ne do t'i
besonim vetëm po të ishim filo-
zofë, nëse do ta kishim zgjedhur
"rrezikun grishës". Gjithashtu,
nga fundi i Fedon (Fhédon), në
mbarim të vargut të argu-
menteve të tij shumë të rregullta,
Sokrati, për ta zbutur entuzi-
azmin e miqve, i paralajmëron se
gjithë këto dëshmi në të mirë
dhe në formën e duhur nuk kanë
arritur veçse diçka kanonike (de
l'ikanon), të përshtatshme, të
mjaftueshme, të besueshme, por
jo diçka absolutisht të sigurt. Te
Platoni, e vetmja dëshmi vërtet e
pakontestueshme e ekzistencës

së shpirtit, dhe kështu të
jomoralitetit të tij, është, në këtë
botë ku e gjithë kundërshtimi i
mërzisë, bashkohen për ta përç-
muar ekzistencën e filozofit, e
njeriut që realizon pamundësinë
njerëzore: të menduarit për
shpirtin e tij.
Askush nuk do të depërtojë te
Platoni nëse nuk do ta marrë
seriozisht paralajmërimin e tij që
përcakton se duhet filozofuar me
gjithë shpirt. Për sofistin, këtë
filozof armik të filozofisë, Platoni
tregon se ai e ka shpirtin e vogël,
të prekshëm, të lig. Ai e ekspozon
me sqimë këtë shëmti tmer-
ruese: një inteligjencë e pashpirt.
Vetëm shpirti arrin ta perceptojë
realitetin e gjërave sepse nën
vështrimin e tij ato ndriçohen
deri në shkëlqim të plotë. Platoni
nuk pati ndërmend të ndërtonte
një shkencë në kuptimin pozitiv
që ne jemi mësuar t'i japim këtij
termi. Jules Lagneau (Zhyl Lanjo)
në artikullin e tij Mbi
metafizikën, mbledhur në Të
shquarat mësime dhe frag-
mente, e ka analizuar në mënyrë
të shkëlqyer: "Ajo çka gjërat janë,
ose më mirë ajo çka ato duket se
janë në zhvillimin e tyre të
jashtëm, është çështje që duhet
t'ua kërkojmë fizikanëve. Platoni
nuk shqetësohet për këtë pjesë.
Ai e përbuz këtë shkencë ku
njeriu nuk mëson atë që atij i
intereson, marrëdhënien e
qenieve ose, më saktë, të ideve,
me veten, me principin e tij, të
mirën. Sepse gjërat kanë dy lloje
të ekzistencës, njëra e ndjeshme,
domethënë e errët (e
pakuptueshme), opake, e pade-
përtueshme, mbi të cilën mendi-
mi nuk ka ndikim, tjetra e
kuptueshme, që nuk konsiston
në atë që ato janë, por në atë që
vlejnë, domethënë ajo çka ato
janë për njeriun. Ja përse pla-
tonizmi nuk është as fizikë, 'një
studim elementar i gjërave të
konsideruara në vetvete', as një
metafizikë, e parë si një lidhje e
këtyre gjërave me disa principe
po aq objektive sa ato, 'por sak-
tësisht një dialektikë,
domethënë një psikologji dhe
moral, një studim analitik i
gjërave tek njeriu, i njohurisë që
ky i fundit merr, ekzistencën që
bën, në përputhje me vetë
natyrën e tij'". Prandaj, ajo çka
komentuesit tregojnë me shpre-
hjen e botës së ideve nuk duhet
të bëhet me imagjinatë në ultra-
botë, në botë superiore, nuk
është një botë tjetër, është gjith-
monë po kjo botë, por e parë
ndryshe, e parë më në fund me
shpirt, në dritën e ideve të së
mirës.
Por drita tregon vetëm atë që
është e dukshme dhe e mira
është se ka disa të vërteta.
Gjithashtu, platonizmi i
shmanget çdo moralizmi, në atë
çka moralja aty shpërndahet
gjithkund dhe nuk bëhet e duk-
shme askund. Ai për të nuk
është rubrikë speciale, dialog i

veçantë. Gorgias nuk i ngjason
më një manuali të moralit sa
Kritika e arsyes së kulluar një
manuali specifik të fizikës.
Sidoqoftë, shtigjet nëpër të cilët
Platoni pikë se pari na bën të
kalojmë në të përpjetën
metafizike, do ta marrin me
vështirësi miratimin e moral-
istëve të fushës. Qoftë edhe
"dialektika e dashurisë" e veprës
Banketi. Ajo konstaton faktin se
po ecën tashmë në rrugën e
shpëtimit të tij njeriu i cili nuk
mjaftohet të dojë një trup të
vetëm të bukur, por i dëshiron të
gjithë në morinë e tyre të
pafund. I pabesi, i shthururi që
nuk përmbush përqafimin e
asnjë trupi, meqenëse pash-
mangshmërisht do të zbulojë
me të mirë nga ai që e mendonte
si më të mirin, vuan nga një lloj
zhgënjimi i vazhdueshëm për të
përgatitur shpëtimin e tij për sa
kohë që e mediton. Duke përç-
muar disa bukuri të ndjeshme,
ai mund të vendosë të hedhë
gjetkë, në një shkallë më të lart,
një dëshirë deri në atë çast e
frustruar. Kjo dëshirë ishte e
mirë. Çdo dëshirë është e mirë
në vrull e sipër. Një shpirt i
larguar nga vendi i tij i lindjes, në
një gjendje mungese, nuk mund
të bëjë gjë tjetër veçse të dëshi-
rojë. Njeriu që kërkon ekstazën
në zotërimin fizik nuk dorëzohet
përpara asgjëje absolutisht të
qortueshme. Ai vetëm se gabo-
het mbi atë çka është vërtet e
dëshirueshme, pra nuk mund të
gjejë atë që kërkon, nuk ia gjen
volinë, nuk është i zoti, por edhe
fajtor nuk është. Nuk do ta fajë-
sojmë pra, por do të përpiqemi
ta mësojmë në mënyrë që të
kthehet në rrugën e drejtë, në
rrugën filozofike në fund të së
cilës bashkimi soditës ndaj së
kuptueshmes i siguron shpirtit
kënaqësinë e përjetësisë që ai
më kot e priste nga bashkimi
mishtor (i mishit).
Sokrati tregonte se asgjë nuk
është e keqe me vullnet të plotë,
me dëshirën e saj të plotë, duke
ditur se çdo dëshirë nuk është
shkaktuar veçse nga një e mirë
dhe se njeriu që bën veprën e
keqe gjithashtu kishte parasysh
dhe të mirën. Fatkeqësisht, ai e
ka lënë veten të zaptohet nga një
e mirë e gabuar, nga një e mirë
mashtruese. Nëse me ligësi
nënkuptohet injoranca, për këtë
arsye virtyti është shkencë. Por
nëse virtyti është shkencë, kjo
është ngaqë shkenca është vir-
tyt. Urtësia e konceptuar nga
Platoni nuk nxirret nga një njo-
huri. Ajo nuk rezulton nga zbati-
mi i saj. Ajo përzihet me të. Kur e
zotërojmë këtë njohuri, nuk na
duhet më ndihma e një morali
që të shprehet me anë të
urdhrave, ndalesave dhe sank-
sioneve të jashtme. Ky trajnim
nuk është i përshtatshëm veçse
për të paditurit. Kush sodit (duke
medituar) bëhet ajo çka ai sodit,
ai shkrihet në të. Kësisoj, përsos-

mëria e elementeve të
kuptueshëm shpërhapet në
shpirtin që është dashamirës
ndaj jetës së vërtetë, jetës teorike,
jetës filozofike. 
Nga fillimi deri në fund platoniz-
mi nuk mund të zhvillohet
ndryshe veçse si doktrinë e dijes.
Të dish, ja cili është caktimi i një
shpirti, i një inteligjence. E
bllokuar në të ndjeshmen e errët,
kjo inteligjencë shuhet. Ajo do të
shndritë vetëm kur të ketë kon-
takt me idetë. I përkiste gjenisë
së Platonit, në një terren ku nuk
nxisnin veçse intelektualizma të
përthara, të ujiste me gëzim të
zjarrtë ushtrimin e pastër të
intelektit. Tek asnjë mendimtar
tjetër nuk do të shfaqet ky lloj
vrulli në një gradë të tillë, kjo
forcë që rrëmben dhe i çon
peshë shpirtrat njerëzorë. Është
oratori, është Protagora që ka
gjithmonë në gojë fjalën e virtytit
dhe mburret që është profesor.
Protagora u mëson të tjerëve një
virtyt të cilit nuk i beson; Platoni,
meqë di mirë se ç'është virtyti, di
gjithashtu se ai është i pamë-
sueshëm, me fjalë të tjera morali
nuk vendoset me anë të procesit
të moralizimit. Po ashtu, nuk
duhet as një profesor morali,
madje as profesori i një filozofie,
por një filozof që krijon filozofë. 
Ekziston, e këtë të mos e kalojmë
në heshtje, në të kundërt një
tjetër Platon, një tjetër drejtim i
platonizmit, i ekspozuar në
Republika dhe Ligjet. Nën kon-
vertimin filozofik që u bie për
pjesë vetëm disa shpirtrave, aty
është mbarështruar zgjidhja e
thjeshtë njerëzore, e shëndet-
shme nëse nuk është shpë-
timtare (ose e dobishme), zgjidh-
ja politike nga e cila njerëzit,
integral me qytetin, formohen në
racionalitetin e ligjeve të tij dhe
marrin disa zakone. Platoni i
urdhëron filozofit ta shkëpusë
pjesën më të madhe të një
aktiviteti, që ai do ta kishte
dëshiruar, të gjithë të koncentru-
ar mbi teorinë, në mënyrë që t'ia
kushtojë drejtimit të Shtetit,
duke vënë në shërbim të masës
së bashkëqytetarëve të tij dijen
ndaj së cilës ata nuk kanë qasje të
drejtpërdrejtë.

(Nënkapitull i shkëputur nga
vepra "Doktrinat e mëdha
morale" të autorit Hubert

Grenier, në proces përkthimi
për shtëpinë botuese "Logos-

A", përkthyer nga Verjon Fasho.
Ky nënkapitull, me lejen e

botuesit e të përkthyesit, është
botuar në revistën "Akademia"

dhe në gazetën "Epoka e re")

DOKTRINAT E MËDHA MORALE

1 Le Théétète është një dialog i
Platonit mbi shkencën dhe
përkufizimin e saj. Ky dialog
është i pari i një serie prej tre
ose katër dialogësh (Sofisti,
Politika, Filozofi) (shën. i
përk.).

INTERNATIONAL
PHONETIC
ALPHABET 

RINOR
(perkdh.)

BUFE,
KAFENE
(bised.)

KUNDREJT
MALLKIMI

AI QË E
KISHTE
DOBËSI

THEMBRËN
INATOSJE

LOUISIANA
LIBRARY

ASSOCIATION

GJINI E
KRIJIMTARISË

LETRARE
FJALË

POHUESE

ZANORE
AKTORI

EGJIPTIAN
.... SHARIF.... SHARIF

ENDE

ZANORE

JOD,
FOSFOR
BIMË ME
TË CILËN

BËJMË PILAF

FIGURË
STILISTIKE

DY BASHKË-
TINGËLLORE

PJESË E
MOTORIT

I  PA GJAK   
SUPER

MODELJA
... HERZIGOVA

ARMATA
REPUBLIKANE

IRLANDEZE
(shk. org.)

AKTORJA
HOLLIVUDIANE
CACATHERINETHERINE
.... JONES.... JONES
ZANORE

PËREMËR
VETOR

DY BASHKË-
TINGËLLORE

INSEKT I
MËRZITSHËM

VINCENZA,
INTER

BASHKËTING-
ËLLORE

YNDYR PËR
FYTYRË
AUSTRIA

KUNDREJT
I BARDHË

KAPILAR
I GJAKUT

TONI
ANDERSON

1

2

PRISHTINË, 44 MAJ - Komiteti
Olimpik i Kosovës (KOK) ka
nënshkruar memorandum
bashkëpunimi me Komunën
e Vitisë për sportistët Urata

Rama dhe Drilon Ibrahimi.
Memorandumi u nënshkrua
nga presidenti i KOK-ut,
Besim Hasani dhe
nënkryetari i Komunës së

Vitisë, Hasan Aliu.  
Në bazë të këtij memoran-
dumi, të dy shenjëtarët që
vijnë nga kjo komunë do të
financohen nga Komuna e

Vitisë me nga 100 euro në
muaj deri në fund të ciklit
olimpik 2020. Komiteti
Olimpik i Kosovës përmes
Solidaritetit Olimpik të

Komitetit Olimpik
Ndërkombëtar ua jep të dy
sportistëve nga 150 dollarë
në muaj, kurse nga buxheti i
vet nga 100 euro.

Mbështeten sshenjëtarët UUrata RRama ddhe DDrilon IIbrahimi 

Veton ZZYMBERI 

PRISHTINË, 44 MAJ - Legjenda e fut-
bollit të Kosovës, Haxhi Zeka, në
moshën 44-vjeçare është rikthy-
er nga pensionimi, me synim që
ta ndihmojë Besën të mos bjerë
nga Vala Superliga e Kosovës në
Futboll, por mundi i ikonës së
Besës ka shkuar huq, sepse
skuadra pejane pësoi humbje
nga Flamurtari me rezultat 0-4
dhe tashti është tri pikë pas kësaj
skuadre në renditjen tabelore.

"Kundër Flamurtarit u riktheva
dhe luajta dyzetë minuta, duke
mos u vërejtur nga futbollistët e
tjerë. Asnjëherë nuk kam kursyer
kur ka qenë klubi në pyetje dhe
rikthimi im ndodhi për shkak të
klubit, por pësuam humbje dhe
tash e kemi të vështirë, mos të
them të pamundur, mbijetesën.
Gjatë karrierës sime kam
refuzuar oferta të ndryshme,
pasi nuk kam mundur kurrë t'ia
rikthej shpinën klubit", ka thënë
Zeka për "Epokën e re". 
Dyzetë minutat në ndeshjen

kundër Flamurtarit, Haxhi Zeka
nuk do t'i harrojë kurrë, pasi
janë të fundit në karrierën e tij të
futbollit, kur Besa i humbet
shpresat për ta siguruar edhe
pozitën e barazhit. Sulmuesi leg-
jendar ka thënë se në tri ndesh-
jet e fundit nuk do të paraqitet
në fushë, por vetëm në bankinë
si ndihmëstrajner. "Gjithçka ka

përfunduar për mua. Sikur të
isha pyetur edhe kundër
Flamurtarit nuk do të isha
inkuadruar, por trajneri kërkoj
një gjë të tillë dhe nuk e refuzo-
va. Kur jam inkuadruar unë,
rezultati ishte 0-2 dhe ishte e
vështirë për të ndryshuar diçka.
Pas kësaj ndeshje isha shumë i
mërzitur, pasi Besa po bie për

herë të para nga Superliga", ka
deklaruar ai. 
Në fund, Zeka ka thënë se rënia e
Besës është e rëndë për secilin
dashamirës të futbollit jo vetëm
në Pejë, por në gjithë Kosovën.
"Kur një klub me traditën dhe
sukseset e Besës bie nga
Superliga, atëherë është e
dhimbshme jo vetëm për qytet,
por për të gjithë qytetarët e ven-
dit. Të gjithë ishim të mërzitur
pas ndeshjes me Flamurtarin,
por këto gjëra ndodhin në fut-
boll dhe tash duhet të shikojmë
nga e ardhmja", ka përfunduar
Zeka. 
Besa në këtë edicion është për-
ballur me probleme të mëdha si
në shtabin teknik, me kushte të
vështira financiare, deri te fondi i
varfër i futbollistëve. Ndërkaq,
tri ndeshjet e fundit që ky klub
pritet t'i zhvillojë në elitë janë:
kundër Trepçës '89, Vllaznisë së
Pozharanit dhe Llapit.

PRISHTINË, 55 MAJ -
Federata e Karatesë e
Serbisë ka njoftuar se në
Kampionatin Evropian
të Karatesë, që pritet të
mbahet këtë muaj në
Novi Sad, Kosova do të
marrë pjesë pa simbole
shtetërore. 
Sekretari i përgjithshëm
i Federatës së Karatesë
së Serbisë, Kajica Kaliçanin, ka
thënë se për një gjë të tillë,
Federatën serbe e ka njoftuar
Federata Evropiane e Karatesë.
Por, nga Federata e Karatesë së
Kosovës thonë se nuk kanë asnjë
njoftim për vendim të tillë. Ismet
Krasniqi, kryetar i Federatës së
Karatesë së Kosovës, thotë se në
rast se një vendim i tillë është i
saktë, është i papranueshëm
dhe paraqet shkelje të rreg-
ullave. Sipas tij, sportistët e
Kosovës do të udhëtojnë për në
Novi Sad, por nuk do të garojnë

në qoftë se Kosova nuk trajtohet
e barabartë sikurse të gjitha
shtetet e tjera. Sipas Kaliçaninit,
Federata Evropiane e Karatesë i
ka njoftuar se Kosova do të
marrë pjesë pa simbole
shtetërore dhe në rast se
sportistët e Kosovës fitojnë
ndonjë medalje, kjo do të ndod-
hë nën flamurin e Federatës
Evropiane. "Në rast se ata vijnë,
ndonëse kjo ende nuk është e
sigurt, theksimi i flamurit dhe i
simboleve nuk do të jetë i
mundur. Për këtë, me siguri se

janë të informuar nga
Federata Evropiane", ka
thënë Kalinçanin. 
Ndërkaq Krasniqi ka
thënë se Federata e
Karatesë e Kosovës nuk
ka marrë ndonjë njoftim
por, sipas tij, kjo do të
ishte e papranueshme.
"Ne nuk kemi marrë
asnjë informatë për këtë

nga Federata Evropiane e as nga
Federata Botërore. Diçka e tillë
është e papranueshme për ne
dhe ata nuk kanë të drejtë ta
bëjnë këtë. Kjo është shkelje e
rregullave. Ne patëm propozuar
që, nëse duan, të largohen të
gjithë flamujt, por që një shtet
mund t'i shfaqë simbolet dhe
tjetri jo, kjo është shkelje e 
rregullave. Ne do të shkojmë në
Novi Sad gjithsesi, por nuk do të
garojmë në qoftë se nuk trajtohemi
njëjtë si të gjithë", tha Krasniqi
për Radion Evropa e Lirë.

Dyzetë minutat e paharrueshëm 
për Haxhi Zekën

PRISHTINË, 44 MAJ - Sot (e shtunë)
dhe nesër (e diel) zhvillohen
ndeshjet e radhës në Vala
Superligën e Kosovës në futboll.
Ndeshja e parë e Javës së 31-të
zhvillohet sot në Skenderaj në
mes të Drenicës dhe Feronikelit,
kurse pesë ndeshjet e tjera
zhvillohen të dielën. Kryesuesja
e elitës, Drita, e pret skuadrën e
Lirisë dhe synon pikët maksi-
male për t'iu ofruar edhe më
shumë titullit të kampiones,
kurse Prishtina, që është e dyta
në tabelë, synon të mos dështo-
jë në ndeshjen ndaj Gjilanit, e
cila zhvillohet në Pejë. 

Haxhi Zeka pa dyshim se ka qenë lojtari më i mirë
në futbollin e Kosovës prej përfundimit të luftës.
Zeka të enjten, pas katër vjetësh në pension, iu
rikthye fushës së gjelbër për ta ndihmuar Besës të
mos bjerë nga Superliga, por ky rikthim nuk ka
rezultuar i suksesshëm, prandaj dyzetë minutat
nga Flamurtari do të mbesin të pashlyer në
kujtesën e ikonës së futbollit pejan

Karateistët e Kosovës nuk pranojnë të
garojnë në Serbi pa simbole shtetërore

Drita e pret Lirinë, Prishtina
përballet me Gjilanin

Vala SUPERLIGA

Të shtunën takohen:
Drenica - Feronikeli

Të dielën takohen:
Drita - Liria
Prishtina - Gjilani
Trepça '89 - Besa
Flamurtari - Vllaznia
Vëllaznimi - Llapi
(Të gjitha ndeshjet fillojnë në
orën 16:00)

Hajvalia - Mitrovica, finalja e
Kupës
Hajvalia dhe Mitrovica janë kualifikuar në finale të Kupës
së Kosovës në futboll në konkurrencën e femrave. Këto dy
skuadra kanë shënuar fitore edhe në ndeshjet e kthimit
gjysmëfinale. Hajvalia shënoi fitore bindëse kundër
Malishevës, me rezultat 6:0. Tre golat i realizoi Zylfije
Bajramaj, kurse me nga një gol kontribuuan Bahtije
Miftari, Kaltrina Biçkaj dhe Arta Rama. Ndërkaq,
Mitrovica, pas fitores 3:1 në ndeshjen e parë, në ndeshjen
e kthimit e ka mundur Kosovën (P) me rezultat të
ngushtë, 1:0. Golin e vetëm të kësaj sfide e shënoi Blerta
Kaçiu. Kësisoj, Hajvalia dhe Mitrovica, krahas garës për
titull, do të luftojnë edhe për Kupë.

Wengeri, i mërzitur pas eliminimit
nga Liga e Evropës 
Trajneri i Arsenalit, Arsene Wenger, është mërzitur pas eli-
minimit të skuadrës së tij në gjysmëfinale të Ligës së
Evropës nga Atletico Madridi. "Jam shumë i mërzitur,
shumë, shumë, shumë i mërzitur. Unë ndihem sikur
skuadra, shumë i mërzitur dhe shumë i zhgënjyer, madje
edhe shumë i frustruar sepse kur eliminoheni nga një
kompeticion dhe keni paraqitje të tilla në 180 minuta
sikur ne, është e vështirë për t'u pranuar. Na mungoi
diçka në pjesën e sulmit. Ju shikoni numrin e mundësive
që kemi krijuar në dy ndeshjet, më e pakta që mund të
thoni është se jeni shumë të frustruar", ka thënë Wengeri.

Gafë e faqes së Ligës së
Kampionëve, shpall fituesin 
përpara kohe
Faqja zyrtare e Ligës së Kampionëve ka bërë një gafë
vërtetë të pafalshme. Në lajmërimin e saj për orën dhe
finalistët e turneut ajo ka shpallur edhe fituesin, që është
Liverpool. Të kuqtë vërtet kanë zhvilluar një sezon të
jashtëzakonshëm, por në finale gjithçka mund të 
ndodhë. Një gafë e tillë është bërë edhe nga faqja e
Romës përpara ndeshjes me Liverpoolin. Kur nuk ishte
hedhur ende shorti, kryeqytetasit nxorën biletat në shitje
pikërisht për këtë ndeshje. Kjo shton edhe më shumë
zërat se organizatorët e këtij turneu ndërhyjnë më shumë
sesa që u takon për të marrë vendime. Finalja e Kievit do
të zhvillohet më 26 maj në Kiev.

Lëndohet Koscielny, mungon në
Kupën e Botës 
Me të gjitha gjasat, Laurent Koscielny nuk do të jetë në
"Rusi 2018". Një tjetër emër i madh do t'i mungojë
Botërorit të Rusisë. 32-vjeçari francez ka luajtur vetëm 12
minuta në gjysmëfinalen e Evropa Ligës ndërmjet
Atletico Madridit dhe Arsenal, e cila përfundoi me rezul-
tat 1-0 për spanjollët. Koscielny është rrëzuar përtokë
mes lotëve sepse kishte një dëmtim në thembër. Lotët
shprehin qartë zhgënjimin e tij, që duket se do të jetë një
frakturë që do ta mbajë gjatë jashtë fushave të lojës dhe
Franca do t'i duhet të bëjë pa të në Botëror. Megjithatë,
duhet të priten ende rezultatet e analizave, por përvoja ka
treguar se këto dëmtime zgjasin. 

Unitedi nuk e dëshiron Umtitin
Manchester Unitedi nuk e dëshiron më Samuel Umtitin
në "Old Trafford". Lajmin e ka konfirmuar e përditshmja
spanjolle "Marca". Francezi dëshiron kontratë të re me
përmirësim të kushteve ekonomike, por Barça nuk ia
plotëson këtë kërkesë 24 vjeçarit. Por, raportohet se
Unitedi është tërhequr nga ideja për të nënshkruar me të
në afatin kalimtar të verës. Interesim për mbrojtësin në
fjalë ka treguar skuadra e PSG-së.

SHKURT 

MELBOURNE, 44 MAJ - Besart
Berisha është një nga loj-
tarët më të rëndësishëm të
kampionatit australian,
por është i pakënaqur me
kritikat që i bëjnë shpesh-

herë. Ai thotë se opinioni
është i ndarë dhe
asnjëherë nuk mund të
kënaqen të gjithë me atë
që bën në fushën e lojës.
"Kritikat? Ndonjëherë nuk

mund të fitosh si lojtar.
Nëse shënon tre gola në
një ndeshje, ata thonë se je
egoist. Nëse nuk shënon
fare, ata thonë se nuk
është gjë e mirë. Nëse

shënon 113 gola, ata thonë
se ai mendon vetëm për
vete. Nuk mund të fitojmë.
Unë thjesht vazhdoj ta bëj
punën time ashtu si po e
bëj", ka thënë Berisha.

Berisha: EEdhe nnëse sshënoj 1113 ggola, mmë qquajnë eegoist

TIRANË, 44 MAJ - Pak ditë më parë
ishte në Tiranë për ta 
promovuar sportin e arteve
marciale mikse dhe takuar
fansat e tij, kurse të premten
është zyrtarizuar rivali i tij.
Shqiptari i vetëm i UFC-së, Ilir
Latifi, do të duelojë më 22 korrik
në Gjermani ndaj brazilianit
Glover Teixiera, duel i vlefshëm
për ngjarjen e UFC-Hamburgut.
Kjo është një përballje e fortë
mes dy rivalësh në peshën "light
heavyweight", madje do të
duelojnë për fitoret numrat 3
dhe 4 të këtij divizioni. 
Teixiera, 10 fitore e 4 humbje në
kafaz, vjen pas dy fitoreve në tri
përballjet e fundit, ndërsa Latifi
(14 fitore, 5 humbje e 1 barazim)
ka fituar 5 nga 6 duelet e fundit.
Kjo përballje pritet me interes,
pasi fituesi mund ta marrë tit-
ullin kampion bote i

përkohshëm në këtë peshë dhe
në të ardhmen të duelojë me
kampionin e kësaj kategorie,
Luke Rockhold. Për shqiptarin

ky është një shans i madh në
karrierën e tij, pasi më në fund i
jepet mundësia të duelojë për
majat e këtij sporti.

Latifi më 22 korrik përballet
me brazilianin Teixiera

OHIO, 44 MAJ - LeBron James e ka
udhëhequr Cleveland Cavaliersin
drejt finales në Konferencën e
Lindjes në NBA. "Ylli" i Cavsit, një
nga më të mirët në historinë e 
basketbollit amerikan, ishte i
magjishëm në përballjen e dytë të
serisë gjysmëfinale ndaj Toronto
Raptorsit, me skuadrën e tij që
fitoi 110-128 dhe thellon në 2-0
serinë e përballjeve. "Mbreti"
James dhuroi spektakël në "Air
Canada Centre", duke shënua 43
pikë, dhënë 14 asistime dhe kon-
trolluar 8 topa poshtë koshit. Ai
shndërrohet në basketbollistin e
vetëm në histori që realizon më
shumë se 40 pikë, shoqëruar me
14 asistime, në ndeshjet e 
"play-off"-it. DeRozan nuk shkoi
më shumë se 24 pikë për
Raptorsin, ndërsa Lowry u ndal në
21 pikë. Vendësit zhvilluan një
pjesë të parë të mirë, duke 
qëndruar gjatë gjithë kohës në
kryesim, por nuk mund të bënin
asgjë në dy periodat e fundit para
LeBronit, që u shfaq mbi parket në
një nivel jashtë normales. Dy sfida
të humbura në "Air Canada
Centre" e bëjnë edhe më të
vështirë misionin për Raptorsin
që, përtej cilësive në skuadër, nuk
ka mundur t'i shmangë problemet
karakteriale. Tashmë dy përballjet
e radhës do të luhen në "Quicken

Loans Arena" të Clevelandit ku,
falë mbështetjes së publikut
vendës, LeBron me shokë do të
kenë mundësi reale për ta mbyllur
4-0 serinë e gjysmëfinaleve me
Toronton, raporton "Supersport".
Boston Celticsi siguroi një fitore të
madhe 108-103 brenda në "TD
Garden" ndaj Philadelphia 76ers,
duke përmbysur një disavantazh
prej 22 pikësh të periodës së dytë.
Bostoni tregoi më të mirën në
pjesën e dytë, me një rezultat të
pjesshëm 45-17, pas rikthimit mbi
parket të Jaylen Brownit dhe for-

mës së shfaqur nga treshja Rozier-
Tatum-Smart, me 60 pikë në total.
Tentuan gjithçka në fund Redicku,
Covingtoni dhe Embiidi për ta
kthyer rezultatin, por morën
goditjen përfundimtare nga
Rozieri dhe Horfordi, që e çuan në
+5 pikë diferencën 6 sekonda para
rënies së sirenës, duke shuar
shpresat e 76ers qoftë për ta
barazuar rezultatin brenda kohës
së rregullt. Me serinë që shkon 2-0
për Cetlicsin, dy përballjet e 
radhës zhvendosen në "Wells
Fargo Center" të Philadelphias.

Jamesi udhëheq 
Clevelandin drejt finales

Kaluan 8 vjet, pa ty, Baba Malë, por Ti, mbetesh 
përjetësisht dhe thellësisht në shpirtin dhe mendjen tonë!

MALUSH 
(SEFER) BYTYÇI

(1 janar 1925 - 5 maj 2010) 

Fjalët e këtij përkujtimi, nuk mund ta përshkruajnë dhimbjen për prindin e dashur,
babën Malë. Ishte prind shembullor dhe me virtyte të larta të një njeriu-personalitet,
të një udhërrëfyesi shembullor, jo vetëm në familjen tonë, por edhe në gjithë lagjjen
e fshatin tonë. Ishte i madh baba Malush, ai dëshmoi përkushtimin e pashoq, për
edukimin, arsimimin, ngritjen edukative e profesionale të djemve, nipave, 
mbesave…, madje edhe në farefisin e gjerë. Tërë jetën ia kushtove investimit në
edukim, dije dhe fuqizimit të ndjenjave kombëtare në familje dhe në farefis. Falë
vendosmërisë, përkushtimit me sakrificë dhe falë besimit e vullnetit të Zotit, arrite që
t'i realizosh këto synime jetësore, përfshirë kontributin familjar për lirinë dhe
Pavarësinë e Kosovës.

Ndonëse nuk je fizikisht në mesin tonë, je përjetësisht dhe thellësisht në shpirtin dhe
mendjen tonë. Fjalët dhe veprat Tua burrërore, urtësia, bujaria dhe fisnikëria Jote, do
të mbeten përherë udhërrëfim për ne, pasardhësit tuaj dhe brezat tanë që do të vijnë.

Të jemi mirënjohës për gjithë veprimtarinë tënde në shërbim të së ardhmes sonë të
sigurt. 
Vlerat që i kemi trashëguar nga Ti, më i dashuri ynë, do t'i ruajmë përjetësisht!

Gjithnjë me mall e dhembje e kujtojnë: djemtë Nuhiu, Jusufi, Nazmiu, Njaziu,
Fadilli e Ragipi, vajza Sevdia, rejat, nipërit, stërnipërit, mbesa e stërmbesa, si
dhe i gjithë farefisi nga lagjja "Mjeku" nga Shkoza e Malishevës dhe nga
Gjermania.

Lavdim Bytyqi nga Kishnica shpallë të pavlef-
shme dëftesat e klasës së dhjetë, njëmbëdhjetë dhe
dymbëdhjetë të shkollës së mesme "Hoxhë Kadri
Prishtina" Prishtinë.

Hilmi Ballazhi shpall te pavlefshme diplomën e
shkollës se mesme Sh.M.L "Dardania" Hani Elezit.

Atila Vila shpall te pavlefshme diplomën e 
shkollës se mesme Sh.M.L "Dardania" Hani Elezit.

Semine Curri shpall te pavlefshme diplomën e
shkollës se mesme SH.M.L "Dardania" Hani Elezit.

Argjend Llukavi shpall te pavlefshme diplomën
SHMLT "11 Marsi" Prizren.

Alil Memaj shpall te pavlefshme dëftesat e 
kl l - Vlll SHF "Naim Frasheri" Vlashnje.

Senad Arifi shpall te pavlefshme diplomën
SHME "Ymer Prizreni" Prizren.

Urgjentisht kërkoj një banesë me qira ne Fushë
Kosovë, për një familje 3 anëtarësh. Banesa duhet të
ketë 2 dhoma gjumi, dhomë dite, kuzhinë dhe
poashtu të jetë e mobiluar. Banesa kërkohet për afat
më të gjatë. Info në tel: 044-741-151

Urgjentisht kërkoj banesë me qira për një çift ne
Fushe Kosove. Banesa duhet te ketë një dhome
gjumi dhomë dite me kuzhine te jete e mobiluar,
çmimi: 150-200 euro. Tel 044-741-155

Epet lokali me qira në rrugën "B" me sipërfaqe
prej 214 m2. Lokali është i përshtatshëm për çfarë
do lloj veprimtarie. Informatat në tel: 045-660-118.

Urgjentisht kërkoj banesë me qira ne Prishtine,
për një qift me një fëmijë. Banesa duhet te ketë 1
dhome gjumi dhomë dite me kuzhine. Po ashtu të
jetë e mobiluar si dhe të jetë afatgjatë. Çmimi 200
euro. Tel: 044-741-155

Shes Truallin në Pejë, për ndërtim lagja
Dardania, trualli frekuenton në dy rrugë çmimi sipas
marrëveshjes numri kontaktues 044-278-417.

Lëshoj me qira banesën tri dhomëshe në Bregun
e Diellit, mbrapa konvikteve të studentëve, kati VI- lifti
funksional, e rinovuar komplet me të gjitha ele-
mentet, e mobiluar, ka nxehje qendrore. Banesa
lëshohet vetëm për familjar, për banesë duhet të
lehet  edhe depozitë prej një qeraje. Çmimi 350
euro, tel: 049-400-958

Shes Truallin në Pejë, për ndërtim lagja
Dardania, trualli frekuenton në dy rrugë çmimi sipas
marrëveshjes numri kontaktues 044-278-417.

Agjencia për patundshmëri "SAZANI", kërkon
për blerje dhe lëshojmë me qira: banesa, shtëpi,
lokale, troje dhe toka. Ndërmjetësojmë me korrek-
tësi si dhe shesim disa sosh. Numri 
kontaktues: 044-207-474.

Shes shtëpinë në rrugën "Haxhi Zeka" afër
Shkollës Teknike në Prishtinë. Çmimi sipas 
marrëveshjes. Tel: 049-909-641.

Lëshoj banesë me qira në lagjen "Ulpiana" afër
AAK-së në Prishtinë. Për informata më të 
hollësishme lajmërohuni në këtë numër të 
telefonit: 044-162-783

Kimete Lanaj B.I. kërkon një punëkryes për
ndërtimin e serrës me sipërfaqe prej 40 ari, me
material të zinguar. Oferta zgjat 5 ditë nga dita e
shpalljes në gazetë. Kontakti: 044-528-353.

Lëshoj banesën me qira ne lagjen Bregu i
Diellit 2 te banesat e bardha, afër Shkollës Iliria
banesa është dy dhomshe e mobiluar komplet,
për info lajmërohuni në tel: 044/262-940 dhe
049/ 737-867.

Kërkoj kamerier me përvojë pune.
Gjendemi në Prishtinë te sheshi "Zahir Pajaziti".
Nr: kontaktues- 045-999-985.

>> SHPALLJE TË VOGLA <<

Prishtinë

Auto Shkolla 
“RITMO - L” 

Prishtinë

Eksperienca jonë
- përfitimi i juaj.

Afati i paraqitjes prej 03.03.2018
deri më 10.03.2018
Ju mirëpret:
Stafi i Auto Shkollës " Ritmo -L "

Tel / kontakt: 
044 248 173
044 200 604
044 375 333 


